
I. EMAKUMEEN AURKAKO INDARKERIA 

 

Era batera edo bestera emakumeen aurka eragiten den indarkeria haien osotasun fisiko eta 

moralaren aurkako eraso larria da, eta pertsona gisa dagokien duintasunaren aurkako 

eraso zuzena. Horrenbestez, emakumeen giza eskubideak larriki urratzen dira, eta hori 

gizarte-arazo handia da, zeren eta eragin handia du gure herritarrengan, ondorio fisiko eta 

psikologiko larriak pairatzen baitituzte indarkeria horren biktimek.  

 

Emakumeen aurkako indarkeria modu eta mota anitzekoa da; hala ere, emakumeek gure 

gizartean duten egiturazko ezberdintasun- eta mendetasun-egoera da indarkeria guzti 

horien jatorri bakarra.  

 

Definizioa eta tipologia 1 

 

Gaur egun emakumeen aurka, emakume izate hutsagatik, era batera eta bestera 

erabiltzen den indarkeriaren fenomenoa izendatzeko kontzeptu asko erabiltzen da: 

“indarkeria sexista”, “gizonezkoen indarkeria”, “genero-indarkeria”, etab. Dena den, 

terminologia bateratzeko eta errakuntzak saihesteko, “emakumeen aurkako indarkeria” 

erabiltzea proposatzen dugu. Hainbat arrazoi ikusi ditugu hautu hori egiteko: lehenik eta 

behin, gai honetan aditu izan gabe edonork ulertzeko moduko terminoa da, argia eta 

ulerterraza; bigarren, indarkeria-mota hau emakumeek pairatzen dutela nabarmentzen du 

eta; hirugarren eta azken, une honetan bera da adostasun sozial eta politiko handiena 

duen adierazpidea eta agiri juridikoetan eta nazioartekoetan erabiltzen ari dena2. 

 

Nahiago dugu “genero-indarkeria” terminoa ez erabiltzea, non eta horren helmena eta 

esanahia argi zehazten ez  den edo 1/2004 Lege Organikoa beren-beregi aipatzen ez den; 

izan ere, azken aldi honetan hainbat sektoretan termino hori sarri erabili izan den arren 

eta estatuko araudi berrian ere azaltzen den arren, denek ez dute esanahi berarekin 

erabiltzen, eta ondorioz, argitu beharrean, nahasmendua sortzen du. Izan ere, 

“emakumeen aurkako indarkeriaren” sinonimotzat erabiltzen da batzuetan, eta bestetan, 

berriz, esanahi zabalagoa ematen zaio eta genero-harremanen ondorioz pertsonek –

emakumeak bereziki, baina ez beti- paira dezaketen edozein indarkeria-mota aipatzeko 

                                                 
1 Atal honetan adierazitakoa “Emakumeen aurkako indarkeria. Proposamen terminologikoak” dokumentuan 
oinarritzen da. Dokumentua Erakunde arteko Jarraipen Batzordeak onetsi zuen 2005eko azaroaren 25ean. 
2 Hor daude, besteak beste, NBEren Adierazpena, emakumeen kontrako indarkeria ezabatzearen ingurukoa (1993); 
Emakumearen gaineko Beijingo IV. Mundu Konferentzian onartutako Ekintzarako Oinarria (1995); Europako 
Kontseiluko Ministroen Batzordeak estatu kideei egindako Gomendioa emakumeari indarkeriaren aurrean babesa 
ematearen inguruan (2002), eta emakumeen aurkako indarkeriaren ondorioak arintzeko eta indarkeria hori Europar 
batasunetik ezabatzeko jardunbide egokietarako Gida (2002). 

erabiltzen da3, eta askotan, soil-soilik bikote-harremanetan gertatzen diren emakumeen 

aurkako indarkeria aipatzeko.  

 

Emakumeen aurkako indarkeria definitzeko, Emakumeen eta Gizonen Berdintasunerako 

otsailaren 18ko 4/2005 Legearen 50. artikuluan eta 2002ko apirilaren 30ean Europako 

Kontseiluko Ministroen Batzordeak Estatu Kideei Emakumea Indarkeriaz Babesteko 

onartutako Gomendioan jasotako definizioa erabiltzea proposatzen dugu: 

 
“… sexuaren ziozko edozein ekintza bortitz joko da emakumeen aurkako indarkeriatzat, 

baldin eta ekintza horrek emakumeari kalte fisiko, sexual edo psikologikoa edo 

sufrimendua ekartzen badio edo ekar badiezaioke. Jokaera horien artean sartuko dira 

emakumea ekintza horiek egitearekin mehatxatzea, hertsapenak egitea edo askatasuna 

arbitrarioki kentzea, bizitza publikoan edo pribatuan” 4. 

 

Aipatutako Gomendioan adierazitakoaren arabera, honako hauek sartzen dira indarkeria 

horren barruan, nahiz ez diren bakarrak: 

 
a. Familian edo etxean gertatzen den indarkeria,: besteak beste, eraso fisikoa eta 

mentala, abusu emozionala eta psikologikoa, bortxaketa eta sexu-abusuak, 

intzestua, senar, mutil-lagun edo noizean behinkako lagunek edo berarekin bizi 

direnek emakumea bortxatzea, ohorearen izenean egindako krimenak, emakumeen 

aurkako mutilazio genital edo sexuala eta emakumearentzat kaltegarri diren hainbat 

ohitura tradizional, hala nola, behartutako ezkontzak; 

b. Gizartean gertatzen den indarkeria, honako hauek, besteak beste: bortxaketak, 

sexu-abusuak, lantokian, erakundeetan edo beste hainbat lekutan gertatzen den 

sexu-jazarpena edo larderia, esplotazio sexual eta ekonomikorako emakumeen legez 

kanpoko trafikoa eta turismo sexuala; 

c. Estatuak edo haren agintariek eragindako edo onartutako indarkeria; 

d. Gatazka armatuetan emakumeen giza eskubideak urratzea: bereziki, emakumeak 

bahitzea, lekualdatzera behartzea, sistematikoki bortxatzea, sexu-esklabotza, 

haurdunaldi behartuak eta emakumeen trafikoa (sexu-esplotaziorako edo esplotazio 

ekonomikorako). 

 

Jarraian, gure erkidegoan emakumeen aurka gehien erabiltzen diren indarkeria mota biak 

izango ditugu hizpide: etxe barruko tratu txarrak eta sexu-indarkeria. 

 

                                                 
3 2006 urtean, Indarkeriari buruzko Azterketaren barruan, Reina Sofia Zentroak prestatu zuen Bikote 
Harremanetan Emakumeen Indarkeriari buruzko II.Nazioarteko txostenean  honela definitzen da genero-
indarkeria: “ Nahita egindako edozein egite edo ez-egite, pertsona bat kaltetzen duena edo kaltetu dezakeena, 
gizartean eraikitako estereotipoekin bat  ez etortzeagatik”.  
4 Emakumeen aurkako indarkeria ezabatzearen inguruko NBEren Adierazpenean (1993) eta Emakumearen gaineko 
Beijingo IV. Mundu Konferentzian onartutako Ekintzarako Oinarrian (1995) jasotako definizioarekin bat dator. 

II. ETXEKO TRATU TXARRAK 

1. Kontzeptua 

 

Lehen azaldu legez, emakumeen aurkako indarkeria etxeko indarkeria baino zabalagoa da, 

eta leku anitzetan ager daiteke: familiaren edo harreman afektiboen esparruan, lanlekuetan 

eta ikastetxeetan, eta erakundeetan, besteak beste.  

 

“Etxeko indarkeria” adierazpidea berdin erabiltzen da hizketa arruntean nola 

profesionalean. Europako Batzordeak glosategi bat egin zuen 1999. urtean, 

Berdintasunerako 100 hitz. Gizon eta emakumeen arteko berdintasunaren inguruko 

terminoen glosategia izenekoa, eta bertan, honela zedarritu zuen “etxeko indarkeria” 

terminoa: “edozein indarkeria-modu, fisikoa, sexuala edo psikologikoa, familiako kideren 

baten segurtasunari edo ongizateari arriskua dakarkiona; bortxa fisikoa edo emozionala; 

eta bortxa fisikoaren mehatxua erabiltzea familian edo etxe barruan, sexu-indarkeria ere 

barne. Kontzeptu honetan sartzen dira umeen aurkako tratu txarrak, intzestua, 

emakumeen kontrako tratu txarrak eta etxe berean bizi den edonoren aurkako sexu-

abusuak edo beste era bateko abusuak”.  

 

Hortaz, honako hau joko da emakumeen aurkako etxeko indarkeriatzat5: emakumeari min 

eman edo sufrimendu fisikoa, sexuala edo psikologikoa ekar liezaiokeen indarkeriazko 

egintza oro, unean uneko edo aurreko harreman afektibo baten edota familia-harreman 

baten barruan gertatzen dena. Kontrolatzeko, menderatzeko, azpiratzeko eta harremanean 

aginte- eta botere-jarrera atxikitzeko xedez, emakumeen aurka etxean etenik gabe 

erabiltzen den indarkeria izendatzeko proposatzen da “emakumeenganako etxeko tratu 

txarrak” terminoa. 

 

                                                 
5 Batzuek diote ez dela egokia “etxeko” hitza erabiltzea. Nagusiki bi arrazoi ematen dituzte: batetik, “etxeko” 
adjektiboak arazo xume edo garrantzirik gabea iradokitzen duela, eta bestetik, adieraz dezakeela arazoa familia 
barrukoa dela soilik, eta ez soziala. Aurreneko arrazoiak, gure iritziz, arrasto androzentrikoa erakusten du, etxean 
gertatzen dena edo etxearekin lotutakoa xumetzat edo garrantzi txikikotzat jotzea sistema patriarkalaren balioek 
gure pentsakizunean duten eraginaren ondorio baita, aipatu sistemak gutxietsi egiten duelako emakumeekin eta 
emetasunarekin lotutako oro. Bigarren arrazoiari dagokionez, bat etorri arren, ezin diogu hitz hori erabiltzeari utzi, 
finkatuta dagoelako eta guztiontzat oso ulergarria delako; gainera, ez dago horren ordezko termino egokirik, 
doktrinako sektore batzuek proposatzen dituzten “tratu txar” edota “genero-indarkeria” terminoak errealitate 
zabalago bat erakusten dutelako: alde batetik, tratu txarrak elkarbizitzako edo maitasunezko harremanetatik 
kanpo ere gerta daitezke (esaterako, erakundeetan; bai espetxeetan, atxilotze-zentroetan, erakunde 
psikiatrikoetan…) eta beste alde batetik, “genero-indarkeria” terminoak –nahiz eta ez dugun erabili nahi, 
esandakoagatik- emakumeek beren sexua dela-eta jasaten dituzten indarkeria mota guztiak biltzen ditu. Hortaz, 
“etxeko” hitzak emakumeen aurkako indarkeria non gertatu den zehazteko balio du; horregatik gomendatzen 
dugu erabiltzea, betiere, testuinguruak argi uzten badu ez garela ari arazo pribatu bati buruz edo familiako arazo 
bati buruz.  

Etxeko tratu txarren oinarrian, botere-harreman bidegabe bat dago; izan ere, etxeko tratu 

txarren azken helburua ez da lesio jakin bat eragitea, baizik eta bestea azpiratzea eta 

menderatzea, eta harremanean aginpide- eta botere-jarrera atxikitzea. Hori dela eta, 

etxeko tratu txarrak gizonezkoek beren bikotekideen edo bikotekide ohien aurka eragiten 

dituzte, gehienbat.  

 

Erasoak nolakoak diren kontuan hartuta, etxeko tratu txarrak lau motatan sailka daitezke:  

 

a) Fisikoa. Biktimaren segurtasun fisikoa arriskuan jarri edo kaltetzen duten ekintzak 

dira, istripuz gertatzen ez direnak. Besteak beste, jokabide hauek hartzen ditu: 

bultzatzea, jotzea, erretzea, edota biktima erasotzeko armak edo beste tresna 

batzuk erabiltzea. 

b) Psikologikoa edo emozionala. Biktimaren osotasun psikikoa arriskuan jarri edo 

kaltetzen duten ekintzak dira, istripuz gertatzen ez direnak, hala nola, mehatxua, 

iraina, umiliazioa, mespretxua, arbuio afektiboa, elkarrekintza blokeatzea, bakartzea 

eta inkomunikazioa, besteak beste. 

c) Sexuala. Biktimaren baimenik gabe egiten diren sexu-jokabideei deritze. 

d) Ekonomikoa. Diruari buruzko informazioa edukitzeko eskubidea edo dirua bera 

erabiltzekoa ukatu egiten zaizkio tratu txarrak jasaten dituen pertsonari. Honelako 

jokabideak lirateke: xantaia ekonomikoa, diru-sarrerak erabat kontrolatzea, elkarren 

arteko ondasunetan emakumeei esku hartzen galaraztea edo mugak jartzea, 

emakumeari lanpostu bat izatea galaraztea edo janari-pentsioa ez ordaintzea. 

 
Harreman berean era bateko eta besteko tratu txarrak agertzea da ohikoena. 

 

2. Tratu txarren arrazoiak eta faktore eragileak 

 

Teoria ugarik azaltzen ditu emakumeei etxean ematen zaien tratu txarren arrazoiak eta 

hedadura. Etxeko tratu txarren inguruko ikerketetan, hau izan da ibilbidea: 

 
• Eredu psikiatrikoa. Lehena izan zen, eta tratu txarren emailearen ezaugarriak 

azpimarratu zituen, bereziki (nortasuna, gaixotasun psikikoa, alkoholismoa eta droga-

mendetasuna). 

• Eredu psikosoziala. Bi alderdi aztertu ziren nagusiki: 

- Bikote-harremanean izan ohi diren zailtasunak; horrelakoetan, bikoteko kideen 

arteko elkarreraginaren ondorio izaten da erasoa. Indarkeria pizten duen 

komunikazio-mota bat izaten da. 

- Familian bertan ikasten da zer den indarkeria: belaunaldi bidezko indarkeria esaten 

zaio, belaunaldiz belaunaldi igaroarazten baita. 

• Amaitzeko, eredu soziokulturala dago. Gizartearen egiturak duen eraginari ematen 

zaio garrantzia; izan ere, gizarteak berak generoaren araberako sozializazioa eragiten 

du, eta lekua uzten dio indarkeriari. Familian emakumeen kontrako indarkeria oso 

hedatuta dago, onargarritzat jotzen da, eta horregatik, gero eta aditu gehiagok jartzen 

dituzte zalantzan banakoaren nortasun-ezaugarriekin zerikusia duten teoriak eta 

azalpenak, eta horren ordez, gizarteari dagozkion azalpenak aipatzen dituzte. Horren 

haritik, emakumeek gizartean duten egiturazko ezberdintasun-egoera izango litzateke 

tratu txarren arrazoia, eta ez erasoaren pizgarri izan daitezkeen faktoreak (alkohola, 

langabezia, pobrezia). 

 

Horrenbestez, eredu soziokulturalak ematen duen azalpena kontuan hartuta, eta azalpen 

hori ulertzeko, funtsezkoa da generoaren araberako sozializazio-prozesua ondo 

azaltzea: sozializazioa da nortasunaren egitura garatzeko prozesua, kultura belaunaldi 

batetik bestera igarotzeko prozesua. Bestalde, nortasunaren egitura da igurikipen, helburu 

eta ekintzen sistema, denboraren joanean irauten duena eta pertsonak berea duena. 

 

Generoaren araberako sozializazioa akulturazio-prozesua da (heziketaz datorrena, nork 

bere bidea egitea eragozteko), gure gizartean, generoaren arabera bereizketa eginez, 

pertsonari zenbait balio, jarrera eta trebetasun ematen dizkiona. Sozializazio-prozesu 

horren bidez taxutzen dira, hain justu ere, sexuaren araberako gizarte-rolak. 

 

Oro har, mutilak eta neskak sozializatzeko orduan balio eta estereotipo jakin batzuk 

erabiltzen dira, bereiziak, mutilentzat batzuk eta neskentzat beste batzuk. Horien artean, 

tratu txarren gaiarekin zerikusia duten alderdi espezifikoak hautatuko ditugu: erasoa, 

diruaren erabilera, sexu-harremanak eta bikote-harremanaren barruan egon ohi den 

mendetasun inplizitua. 

 

• EMAKUMEEN sozializazio-prozesua uste jakin bat tarteko dela gauzatzen da: bizitzan, 

emakumeen eginkizun nagusia inguruan dituzten pertsonak zaintzea da; hortaz, 

inguruan dituzten pertsona horien garapena eta hazkundea –eurena alde batera utzita- 

lortzeko jarduerak dira emakumeen bizitzaren ardatz. Eta baliteke ingurukoek dituzten 

beharrak asetzea norberaren buruarekin pozik egoteko modukoa eta atsegingarria 

izatea. Baina badu preziorik: inguruko pertsona horien mende bizitzea, batez ere 

senarraren mende, etxetik kanpo hark daukan botere, estatus eta agintearen menpe 

makurtuta bizi behar izatea. 

• Afektuen, emozioen adierazkortasunaren eta enpatiaren esparruko nolakotasun eta 

gaitasunen garapena iradokitzen duten afiliazio eta harreman pertsonaletan daude 

emakumeen izatearen erroak, emakumeen nortasunaren erroak. 

• Emakumeak egokiak dira adeitasun, enpatia eta harremanetarako, baina trebetasun hori 

ez den sarritan behar bezala baloratzen eta aintzat hartzen, gizarte patriarkalean gehien 

baloratzen diren ahalmenak kanporako gaitasunak dira-eta. 

• Gizartean besteen mende bizi dira emakumeak, eta, ondorioz, amorrua sentitzen dute. 

Hala ere, ezin dute amorru hori erraz kanporatu, beti esan izan baitzaie ingurukoak 

zaintzeko ardura duen pertsona batek ezin duela suminkorra izan. Horrez gain, askotan, 

ekonomikoki ere gizonen mende bizi dira emakumeak eta, ondorioz, are zailagoa da 

haserrea adieraztea. 

• Emakumeek, sarritan, gizonaren esku uzten dute bien dirua. Emakumeek familia-

ekonomiaren zati bat baino ez dute erabiltzen, “poltsikoko dirua” izendatzen dena. 

Eguneroko dirua da, eguneroko kontsumoa ordaintzeko eta familia-egiturari eusteko 

erabiltzen dena. 

• Sexu-harremana, sarritan, egintza sinbolikoa izaten da, betebeharraren eta 

erantzukizunaren izenean egiten dena, ezkon bizimoduarengatik eta amatasunarengatik. 

Eta horrek eragotzi egiten die beren desira sexuala osoki bizitzea.  

 

• GIZONEZKOEI dagokienez, gizonezkoen nortasuna jendaurreko arrakasta lortzera 

bideratuta dago, estatus soziala lortzera, eta, ez pertsonen arteko harremanak behar 

bezala garatzera. 

• Normalean, gizonezkoen autoestimua egitearekin dago lotuagoa ematearekin baino. 

Senar eta aita izan nahi duten arren, garrantzi handiagoa ematen diote familiatik kanpo 

betetzen duten rolari eta lidergoa mantentzeari, nagusiki horrela aitortzen baitzaie 

gizontasuna. 

• Familiatik kanpo arrakasta lortzeko, beharrezkoa da jokabide kontrolatua, zaindua eta 

kalkulatua. Hori lortzeko, askotan, sentsibilitatea mugatuta geratzen da eta besteen 

beharrei erantzuteko gaitasuna eragotzi egiten da. 

• Batzuetan, gerta liteke “haserre bizia” edo “amorru basatia” gizonaren botere edo 

indarraren erakusgarritzat hartzea. Gizon askorentzat, harreman intimoak eragotzi 

beharreko harremanak dira, sarritan oztopo eta tranpatzat jotzen dituzte; maitasuna eta 

intimitatea mehatxu dira berentzat, eta beren burua babesten dute horien aurrean, 

baina, hala ere, behar-beharrezko dituzte, eta horixe eskatzen diete emakumeei, 

emateko eta jasotzeko beldur diren horixe. 

• Dirua da estatusaren, ospearen eta agintearen ikur. Gizonezkoak izan ohi dira, oro har, 

familiaren inbertsio ekonomikoen arduradunak, diru-zenbateko handien arduradunak. 

Horrek ematen die boterea, eta, diru horretaz baliatuta, erabaki garrantzitsuak hartzeko 

ahalmena. 

• Boterea eta estatusa sexualitatearekin lotu izan ohi dira. Horrexegatik, gizartean, 

gizontasunaren ikurtzat eduki izan da emakume ugari “ezagutu” eta “erakartzea”, eta 

ez, ordea, bikote-kidearekiko sexu-harremanetan bizitakoa.  

• Desira eta behar emozionala, sarritan, bananduta daude. Zenbait gizonen ustez, sexu-

esperientziaren bidez intimitatea lor daiteke, samurtasuna agertu nahi dute sexu-

harremanaren bidez, baina ez diete ondo ulertzen; izan ere, sentimenduak hitzez 

adieraztea ez daukate intimitatearen alderdi garrantzitsutzat. 

 

Gizonen eta emakumeen artean berdintasunezko harremanak izateko dauden arazo 

gehienen iturburu da, hain zuzen ere, generoaren araberako sozializazioa. 

 

3. Ezaugarriak 

 

3.1 Etxeko tratu txarren inguruko zenbait datu 

 

Nazio Batuen Vienako Bulegoak adierazi bezala, “gizarte- eta kultura-maila guztietan eta 

arraza guztietan iraintzen da emakume ezkondua, hala erakusten dute bai noizbehinka 

bildutako informazioek bai ikerketen emaitzek ere”6. Baina zenbait egoera sozial edo 

pertsonaletan (atzerritarra izatea, desgaitasunak edukitzea, baliabide ekonomikorik ez 

edukitzea, etab.), emakume batzuek baliabide gutxiago eduki lezakete horrelako erasoei 

aurre egiteko eta egoerari irtenbideren bat aurkitzeko.  

 

Erabilgarri dagoen informazioaren zati handi bat gizarte-zerbitzuetara iristen diren 

pertsonei buruzko azterlanetan oinarritzen da. Ez da horren ohikoa erdi-mailako eta goi-

mailako mailetako emakumeak zerbitzu horietara joatea, horientzat errazagoa baita beste 

baliabide edo aukera batzuk edukitzea eta horien bitartez beren bizitza pribatua ikerketa 

ofizialetik at uztea. Beraz, hori ere kontuan hartu beharko da ondoren azalduko ditugun 

datuetatik ondorioak ateratzerakoan. Bizkaiko eta Arabako foru-aldundiek eta Gasteizko 

Udalak tratu txarren biktimei eta erasotzaileei laguntza psikologikoa emateko dituzten 

programen bidez laguntza jaso duten emakumeen eta gizonen kasu berrietatik atera ditugu 

aipatu datuak. Ondorengo orrialdeetako tauletan ez dago Gipuzkoan egiten diren programei 

buruzko daturik, Gipuzkoan egiten den datu-bilketa ez delako gainontzeko lurraldeetan 

egiten denarekin alderagarria7. Dena den, informazio hori Gipuzkoako Foru Aldundiari eska 

dakioke, programa horien arduraduna denez gero.  

                                                 
6 “Etxeko indarkeriaren aurka borrokatzeko Estrategiak: Baliabideen Gida” txostena. Nazio Batuak, New York, 
1997, 8. or. 
7 Elkarbizitzaren eremuan tratu txarrak eta/edo sexu-askatasunaren aurkako delituak jasaten dituzten emakumeei 
laguntza psikologikorako programaren 2006ko memorian adierazi bezala, urte horretan Gipuzkoan 286 kasu 
atenditu ziren: 254, emakume biktimenak, eta 32, erasotzaileenak. 

Bikote-harremanetako indarkeria-kasuen ezaugarriak, Arabako eta Bizkaiko 

laguntza psikologikoko programan laguntza hartu dutenenak, 2008 

  

ARABA 
Ehunekoa 

(%) 
(K=178)  

BIZKAIA 
Ehunekoa 

(%) 
(K=276)  

GUZTIR
A (%) 

(K=454) 

Fisikoa 54 51 52,5 

Psikologikoa 46 49 47,5 

Laguntza medikoa, lesioa tarteko 35 52 43,5 

Salaketa 59 58 58,5 

Tratu 
txarren 
ezaugarri
ak 

Kautela-neurriak hartzea 53 91 72 

10 urte baino gehiago 44 42 43 

5 eta 10 urte artean 25 19 22 

Urtebete eta 4 urte artean 25 30 27,5 

Tratu 
txarren 
iraupena, 
batez 
beste 

Urtebete baino gutxiago 6 9 7,5 

Ezkongaietan 34 28 31 

Elkarbizitzako lehen urtean 44 41 42,5 

Elkarbizitzaren 2. eta 5. urtearen artean 13 17 15 

Aurreneko 
tratu 
txarra 
(Araba, 
k=171 
Bizkaia, 
k=254)8 5. urtearen ondoren 9 13 11 

Sexu-erasoa harremanean (Araba, 
k=178 eta Bizkaia, k=276) 

11 20 15,5 

Seme-alabenganako tratu txarrak 
(Araba, k= 151 eta Bizkaia, k=223) 

38 46 42 

Tratu txarrak haurdunaldian (Araba, k= 
136 eta Bizkaia, k=177) 

68 64 66 

Tratu txarrak jatorrizko familian 20 26 23 

Beste 
ezaugarri 
batzuk 

Tratu txar psikologikoak tratu txar 
fisikoen aurretik (Araba, k= 96 eta 
Bizkaia, k=139) 

74 92 83 

Iturria: Etxeko tratu txarren biktimei eta sexu-erasoen biktimei laguntza psikologikoa 
emateko programen 2008ko memoriak, Bizkaiko eta Arabako foru aldundienak eta 
Vitoria-Gasteizko Udalarenak.  

 

 

                                                 
8 Atal honetatik kanpo utzi ditugu tratu txarren emaile senargaiak izan dituzten biktimak. 

Bikote-harremanetako indarkeriaren biktimen ezaugarriak, Arabako eta Bizkaiko 

laguntza psikologikoko programan laguntza hartu dutenenak, 2008 

  

ARABA 
Ehunekoa 

(%) 
(K=178)  

BIZKAIA 
Ehunekoa 

(%) 
(K=276)  

GUZTIRA 
(%) 

(K=454)  

Sexua Emakumeak 100 99 99,5 

Adina Batez besteko adina (Araba 
eta Bizkaia 40 urte) 

(18-79 urte) (18-84 urte)  

Ezkondua 25 21 22,5 

Izatezko bikotea 5 4 4,5 

Ezkongabea 4 9 6,5 

Banandua edo dibortziatua 40 45 42,5 

Banatzeko izapideetan 26 20 23 

Alarguna - 1 0,5 

Egoera zibila 

Seme-alabekin 85 81 83 

Espainiarra 76 80 78 
Herritartasuna 

Atzerritarra 24 20 22 

Ikasketarik gabe 9 4 6,5 

Lehen mailako ikasketak 35 45 40 

Bigarren mailako ikasketak 41 41 41 
Eskolatze-maila 

Goi mailako ikasketak 15 10 12,5 

Apala 37 34 35,5 

Tarteko apala 29 16 22,5 

Tartekoa 28 43 35,5 

Maila 
sozioekonomikoa 

Tarteko altua edo altua 6 7 6,5 

Langabea 14 18 16 

Lanbideduna 51 45 48 

Etxekoandrea 19 17 18 

Etxeko langilea 5 13 9 

Ikaslea 2 3 2,5 

Lan-egoera 

Beste batzuk 9 4 6,5 

Iturria: Etxeko tratu txarren biktimei eta sexu-erasoen biktimei laguntza psikologikoa 
emateko programen 2008ko memoriak, Bizkaiko eta Arabako foru aldundienak eta 
Vitoria-Gasteizko Udalarenak.  

Arabako eta Bizkaiko laguntza psikologikoko programetan laguntza hartu duten 

tratu txarren emaileen ezaugarriak, 2008 

  
ARABA 

Ehunekoa 
(%) K=36 

BIZKAIA 
Ehunekoa 
(%) K=45 

GUZTIR
A (%) 
K=81 

Sexua Gizonak 97 96 96,5 

Adina 
Batez besteko adina 
(Araba=39 urte eta 
Bizkaia=41 urte) 

(21-70 
urte) 

(23-69 urte)  

Ezkondua edo bikoteduna 69 33 35 

Ezkongabea 6 22 14 

Banandua edo dibortziatua 11 38 24,5 

Banatzeko izapideetan 14 7 10,5 

Egoera zibila 

Seme-alabekin 83 60 71,5 

Ikasketarik gabe 6 4 5 

Lehen mailako ikasketak 36 63 49,5 

Bigarren mailako ikasketak 44 29 36,5 
Eskolatze-maila 

Goi mailako ikasketak 14 4 9 

Apala 30 29 29,5 

Tarteko apala 17 29 23 

Tartekoa 33 34 33,5 

Maila 
sozioekonomikoa 

Tarteko altua edo altua 20 8 14 

Langabea 18 31 24,5 

Jardunean 72 58 65 

Pentsioduna 5 11 8 

Ikaslea - - - 

Lan-egoera 

Beste batzuk 5 (LEI) - 2,5 

Fisikoa 56 69 62,5 
Eraso mota 

Psikologikoa 44 31 37,5 

Portaera erasotzailea etxetik 
kanpo 

28 16 22 

Alkoholaren abusua 47 47 47 

Tratu txarrak jatorrizko 
familian 

39 44 41,5 

Beste ezaugarri 
batzuk 

Historia psikiatrikoa 8 35 21,5 

Iturria: Sexu-erasotzaileei tratamendu psikologikoa emateko programen 2008ko 
memoriak, Bizkaiko eta Arabako foru aldundienak eta Vitoria-Gasteizko Udalarenak. 

3.2 Senar-emazteen arteko indarkeriaren zikloa 

 

Emakumeek bikoteko kidearen eskutik pairatzen dituzten tratu txarrak zikloak izan ohi ditu. 

Prozesu horri “senar-emazteen arteko indarkeriaren zikloa” deritzo. Hiru fase ditu. 

 

1. Lehenengo fasea: tentsio pilaketa. Eraso psikikoak eta kolpe txikiak gertatzen 

dira. Emakumeak ukatu egiten du egoera eta gizonak gero eta gehiago erasotzen 

dio, gero eta jeloskorrago bihurtzen da, eta emakumearen jabe delako ustea 

indartzen zaio, duen jarrera zilegia delakoan. 

2. Bigarren fasea: kolpez beteriko fasea. Gizonak, lehenengo fasean eragin duen 

tentsioaren ondorioz, kontrola galtzen du eta oso erasokor jokatzen du emakumearen 

kontra, zauriak eragiteraino.  

3. Hirugarren fasea: “maitaleen barealdia” edo “eztei bidaia”. Gizonak damua 

eta maitasuna agertzen dio emakumeari. Emakumeak sinetsi egiten dio, egiazkoa 

delakoan, eta harremana idealizatzen du. 

 

Gero, berriro hasten da zikloa. 

 

Denborak aurrera egin ahala, gero eta estuagoa da zikloa: gero eta sarriagotan gertatzen 

dira tratu txarrak eta gero eta gogorragoak dira, eta biktimak gero eta baliabide psikologiko 

gutxiago ditu egoerari aurre egin ahal izateko. Horrenbestez, zenbat eta luzaroago iraun 

abusuzko harreman horretan, orduan eta errazagoa izango da ondorio psikologikoak 

kroniko bihurtzea, eta gero eta zailagoa izango da emakumea oneratzea. 

 

Biktimaren ustez, berari dagokio bikotearen alderdi positiboak indartzea eta, hori dela eta, 

askotan beren gain hartzen du indarkeriaren erantzukizuna, eta, itxaropenak huts egiten 

duenean, errudun sentitzen da, autoestimurik gabe. Esate baterako, gerta liteke erasoaren 

aurrean emakumea ohartzea gauza larria gertatzen dela bikote-harremanean, eta bikote-

harremanarekin zer egin galdetzea bere buruari; baina, tratu txarren ondoren, zikloan 

ohikoa denez, “maitaleen barealdia” iristen bada, gerta liteke emakumeak egoeraren larria 

ukatzea eta bizitako egoera ez salatzea. 

 

3.3 Tratu txarrak biktimari eragiten dizkion ondorio psikologikoak 

 

Kalte fisikoaz gain, etxeko tratu txarrek, gehienetan, ondoez psikologiko kronikoa eragiten 

dute biktimengan. Ondoren, tratu txarrek biktimengan eragiten dituzten ondorio 

psikologiko ohikoenak  nabarmenduko ditugu.  

• Antsietate eta beldur handiak. Tratu txarrak behin eta berriro agertzen direnez, 

emakumeak estu eta izuz bizi dira etengabe, berari edo seme-alabei minik egingo ote 

dieten.  

• Depresioa, autoestimu txikia eta errudun sentitzea. Sentipen horiek, askotan, 

erasotzailearen jarrera aldatzeko saioetan behin eta berriz porrot egiteagatik sortzen 

dira, egoerari aurre egiteko gai ez sentitzeagatik.  

• Nahasketa psikosomatikoak. Alterazio edo minantz fisikoen bidez agertzen dira, hala 

nola buruko mina, nekea, hesteetako arazoak, nahasketa ginekologikoak, jateko gogoa 

eta sexu-desira galtzea eta abar, baina guztiek emakumearen ondoez psikologikoan dute 

benetako jatorria.  

 

Zenbat eta gehiago iraun tratu txarrek, orduan eta larriagoak izaten dira ondorioak 

biktimengan; hori dela eta, gero eta errepremituago geratzen dira eta gero eta baliabide 

psikologiko gutxiago izaten dute beren bizitzetan aldaketak egiteko eta indarkeriaren 

kiribiletik ihes egiteko.  

 

Seme-alabengan ere ondorio psikologiko larriak eragiten dituzte etxeko tratu txarrek; 

zuzenean jasaten dituzten emakumeengan ez ezik, zeharka jasaten dituztenek ere ondorio 

larriak izaten dituzte, amaren aurka egiten den indarkeriaren lekuko direlako. Hona hemen 

familian tratu txarren egoerak jasaten dituzten neska-mutilengan antzeman diren 

sintomarik ohikoenak: antsietatea, depresioa, autoestimu txikia, erasokortasuna eta 

gizarte-harremanak izateko eta ikasketak aurrera eramateko zailtasunak.  

 

3.4 Tratu txarrak ematen dituzten gizonen ezaugarri ohikoenak 

 

• Tratu txarren eragileek balio matxistak izan ohi dituzte, eta barneraino berenganatua 

dute gizon eredu bat, zalantzarik gabe jarraitu beharrekoa. Eredu ideal hori prozesu 

sozial baten bidez bereganatu du gizonak eta prozesu horretan bertan indartu egin dira 

zenbait portaera, eta beste zenbait baztertu; gainera, arau jakin batzuk igorri zaizkio 

gizonari. Gizonezkoen eredu horren funtsezko ezaugarriak dira sendotasuna, 

autoaskitasuna, arrazionaltasuna, inguruaren kontrola eta emakumeekiko nagusitasuna.  

• Kasu askotan, nor direla erakusteko eta galdutako kontrola -batzuetan etxetik kanpora 

galdutakoa- berreskuratzeko ahalegin larria izaten da indarkeria, eta beren gailentasuna 

erakuts dezaketen leku bakarrean erabiltzen dute, etxean. Betidanik esan zaie gizon 

izatea gauza garrantzitsua dela, eta garrantzi hori erakutsi egin behar dutela nola edo 

hala; beren bikotekidea azpiratuz eta menderatuz, hain zuzen.  

• Beren buruaren iritzi eskasa izan ohi dute, ahalik gabe ikusten duten beren burua, eta 

indarkeriara jotzen dute botere-sentsazio horren bila. Jeloskorrak izaten dira, bikote-

kidea beren jabetzakoa dela uste ohi dute eta, sarritan, alkoholaz abusatzen dute.  

• Ez dira tratu txarrak ematen ez dituzten gizonak bezain asertiboak, eta baliabide sozial 

gutxiago izaten dituzte. Beren komunikazioa erasoan oinarritzen da.  

• Gehienetan ez dute nahasketa psikopatologikorik, eta ez dira erasokorrak izaten etxetik 

kanpo. Aurpegi bikoitza dute, jendaurrekoa eta pribatua: “Jekyll eta Hyde” erako 

nortasuna dutela esan daiteke.  

 

3.5 Ikusezintasuna 

 

Orain dela gutxi arte, tratu txarrak ez dira hartu benetan diren bezala, hau da, arazo sozial 

eta politiko larritzat. Orain arte, gizartean sakon errotuta eta gizarteak sostengatua egon 

diren printzipio eta uste batzuei esker, ezkutuan gorde izan dira tratu txarrak. Ondoren, 

printzipio eta uste horietako batzuk aipatuko eta berrikusiko ditugu.  

 

1. “Familiaren batasuna zaindu behar da” 

Familiaren batasuna pertsonen duintasun eta/edo babesaren aurretik jartzearen 

ondorioz, pertsona arrotzen artean inoiz onartuko ez ziren egintza edo jokamoldeak 

onartzen dira familiaren baitan. Horrela, jokamolde horiek ez direnez ez epaitzen ez eta 

zigortzen ere, biktima babesik gabe uzten dugu gizartearentzat kaltegarriak diren 

jokamoldeen aurrean. Jokamolde horiek pertsonen eskubideak urratzeaz gain, familiak 

bete beharreko eginkizunei kalte egiten diete, eta bereziki, seme-alaben sozializazio-

prozesuari; izan ere, seme-alabak gertaera bortitzen lekuko dira, eta jokamolde-eredu 

horrek kalte egin diezaieke pertsona gisa garatzeko bidean. 

2. “Familiaren intimitatea babesteko beharra” 

Familiaren barruan gertatzen diren erasoak intimitatearen izenean onartzeak esan 

nahiko luke eremu publikoan onartzen ez diren jarrerak onartzen direla familiaren 

barruan. Justizia pribatu baten modukoa izango litzateke, Estatuak, epaitu ezean, ontzat 

eman eta babestuko lukeena; botere-harreman jakin batzuetan eta erasotzailearen 

beraren kode berezi batzuetan oinarritutako derrigortze-modu pribatuei babes ematea 

izango litzateke, kausen eta motibazioen gaineko kontrol sozialik gabe. 

Egia da familiak baduela askatasun-eremu bat berea, Estatuaren esku-hartzetik begiratu 

beharrekoa, betiere askatasun-eremu hori ez bada baliatzen giza eskubideak urratzen 

dituztenei inmunitatea emateko, zeren eta familiatik kanpora debekatuta dagoena ez da 

familiaren barruan jasan behar, familia gizarte-erantzukizunetatik bazter utzitako 

eremua balitz bezala. 

3. “Onberatasuna, egintzak epaitzeko orduan” 

Orain arte, zuzenbidea eta sistema judiziala onberagoak izan dira familia-esparruan 

gertatutako erasoak zigortzerakoan, familiatik kanpora gertatutakoak zigortzerakoan 

baino. Azken urteetan gertatu diren aurrerapenak gorabehera, oraindik ere jendeak oro 

har uste du horrelako delituak zigorrik gabe geratzen direla eta sistema judizialak 

biktimak ez dituela behar bezala babesten. Gaur egun, oraindik ere badago emakumeen 

kontra etxean gertatzen den indarkeria modu zatikatuan epaitzeko joera, hau da, 

indarkeriazko egintza zehatzen batura balitz bezala. Baina, adierazi dugunez, etxeko 

tratu txarrak ez dira egintzen segida hutsa, hori baino gehiago da: indarkeria- eta izu-

giro bat da, etengabea eta hazkorra, non azken xedea ez den lesio jakin bat eragitea, 

biktima etengabe azpiratzea eta menderatzea baizik. Hori dela eta, garrantzi handikoa 

da eragile juridiko guztiak sentsibilizatzen eta horiei behar den prestakuntza ematen lan 

egitea, justiziak oso-osorik ikus eta epai ditzan etxeko tratu txarrak. Hori da lortu 

beharrekoa. 

 

3.6 Salaketak 

 

Lehenik eta behin esan behar da agintari polizialek eta judizialek ez dutela emakumeen 

aurkako tratu txar gehienen berri. Aurretik ere ikusi dugunez, hainbat arrazoik eragiten 

dute hori: gizonarekiko mendekotasun ekonomikoa eta emozionala, aldatuko delako 

itxaropena, lotsa, beldurra, emakumeek ez jakitea zeintzuk diren beren eskubideak eta 

eskura dituzten baliabideak, justizian konfiantzarik ez izatea, etab.  

 

Zehaztapen horren ondoren, Euskal Autonomia Erkidegoan etxeko indarkeriaren biktima 

diren emakumeen salaketa kopuruaren datuak adieraziko ditugu, Ertzaintzaren 

komisarietan jarritako salaketen gainean Eusko Jaurlaritzaren Herrizaingo Sailak emandako 

informazioan oinarrituta. Aipatutako iturriaren arabera, emakumeen kontrako arau-hauste 

penalak familiaren baitan gertatzen den indarkeriari buruzko salaketa guztien % 73 dira; 

bikotekideen arteko indarkeriari dagokionez, ehuneko hori % 79ra igotzen da. 

Etxeko indarkeriak eragindako emakumeen biktimizazioak9, egintza-motaren 

arabera eta egintzok gertatu diren lurraldearen arabera (2008)10 

EGINTZA MOTA Araba Bizkaia Gipuzkoa GUZTIRA 

Giza hilketa. Moduak 1 (1)11 2 (1) 3 (3) 6 (5) 

Giza hilketa burutua 1 (1) 1 (1) 1 (1) 3 (3) 

Giza hilketa saiakuntza - (-) 1 (-) 1 (1) 2 (1) 

Erailketa saiakuntza - (-) - (-) 1 (1) 1 (1) 

Lesioak 89 (75) 247 (216) 74 (61) 410 (352) 

Familia barruko tratu txarrak 79 (66) 216 (190) 56 (46) 351 (302) 

Lesioak 10 (9) 31 (26) 18 (15) 59 (50) 

Zuhurtziagabekeriaz egindako 
lesioak 

    

Askatasunaren kontrakoak 48 (34) 93 (67) 30 (17) 171 (118) 

Bahiketa 2 (1) 2 (2) - (-) 4 (3) 

Mehatxuak 37 (24) 68 (44) 26 (13) 131 (81) 

Hertsapenak 9 (9) 23 (21) 4 (4) 36 (34) 

Tortura eta osotasun fisikoaren 
kontrakoak 

311 
(248) 

1482 
(1137) 

752 
(596) 

2545 
(1981) 

Tratu apalesgarria - (-) 2 (2) - (-) 2 (2) 

Familia barruko tratu txar ohikoak  311 
(248) 

1480 (1135) 752 (596) 
2543 

(1979) 

Sorospen-eginbeharra ez 
betetzea 

- (-) - (-) 1 (1) 1 (1) 

Intimitatearen kontra, norberaren
irudia edukitzeko eskubidearen 
kontra, etab. 

1 (1) 4 (2) 1 (-) 6 (3) 

Bizilekua bortxatzea, etab. 1 (1) 4 (2) 1 (-) 6 (3) 

Ohorearen kontrakoak - (-) 8 (2) 2 (1) 10 (3) 

Kalumniak - (-) 4 (1) 1 (-) 5 (1) 

Irainak - (-) 4 (1) 1 (1) 5 (2) 

Familia-harremanen kontrakoak 5 (2) 54 (33) 21 (19) 80 (54) 

Zaintza-betebeharra ez betetzea - (-) 20 (16) 6 (6) 26 (22) 

Adingabekoa zaintza-betebeharra ez 
betetzera bultzatzea 

- (-) 1 (-) 1 (1) 2 (1) 

Adingabea eramatea - (-) 1 (1) 2 (1) 3 (2) 

                                                 
9 Estatistikak biktimek legez kontrako egintza penalak jasan dituzten aldi guztiak biltzen ditu, egintza penalak 
izanik  bai herritar batek salatuta bai atestatu bidez  Ertzaintzan erregistratu direnak. Esate baterako, pertsona 
batek mehatxuengatik hainbat salaketa jarri baditu, biktimizazio bat sortzen du salaketa bakoitzak. 
10 2006an Herrizaingo Sailak zabaldu egin zuen etxeko indarkeriaren izenburupean jasotako arau-hausteen aukera, eta 
multzo horretan sartzen dira orain,  “familia-inguruarekin lotutako bestelako arau-hausteak” ere (familia-harremanen 
aurkako delituak, neurri judizialak ez betetzea, etxea bortxatzea eta sorospen-eginbeharra ez betetzea). 
11 Atal bakoitzean parentesi artean adierazten da biktimizazio guztietatik zenbat diren ezkontideak edo parekoak 
egindakoak. 

Familia bertan behera uztea 1 (-) 7 (3) - (-) 8 (3) 

Ordainsariak ez ematea 2 (2) 14 (13) 11 (11) 27 (26) 

Adingabea bertan behera uztea 2 (-) 10 (-) 1 (-) 13 (-) 

Eskean aritzea ustiatzea - (-) 1 (-) - (-) 1 (-) 

Justizia Administrazioaren 
kontrakoak 

86 (81) 403 (364) 
208 

(184) 
697 (629) 

Segurtasun-neurriak, kautelazkoak, 
kondenak eta abar apurtzea. 

86 (81) 403 (364) 208 (184) 697 (629) 

DELITUAK GUZTIRA 
541 

(442) 
2293 

(1822) 
1092 

(882) 
3926 

(3146) 

Pertsonaren kontrako faltak 74 (50) 255 (130) 120 (61) 449 (241) 

Lesio-falta 11 (1) 42 (2) 39 (5) 92 (8) 

Iseka-falta 5 (3) 6 (4) 4 (1) 15 (8) 

Mehatxu-falta 15 (7) 66 (8) 17 (5) 98 (20) 

Hertsapen-falta 6 (3) 25 (11) 9 (4) 40 (18) 

Irain-falta 1 (1) 5 (3) 3 (1) 9 (5) 

Sorospen-eginbeharra ez 
betetzeagatiko falta 

- (-) 1 (-) 1 (-) 2 (-) 

Gurasoek adingabearen zaintza ez 
betetzeagatiko falta 

23 (23) 48 (41) 19 (17) 90 (81) 

Dibortzioan, banantzean… 
hitzarmena edo epaile-ebazpena ez 
betetzeagatiko falta. 

13 (12) 62 (61) 28 (28) 103 (101) 

FALTAK GUZTIRA 74 (50) 255 (130) 120 (61) 449 (241) 

GUZTIRA 
615 

(492) 
2548 

(1952) 
1212 

(943) 
4375 

(3387) 

Iturria: Eusko Jaurlaritzako Herrizaingo Saila. 

Ondorengo taulek erakusten dute nola 2002. urteaz geroztik urterik urte handitu den 

jokabide horiengatik emakumek egindako salaketen edo biktimizazioen kopurua. Heriotza 

ekarri duten erasoei dagokienez, azpimarratzekoa da 2004. urteaz geroztik gertatutako 

igoera esanguratsua. 

 

Etxean tratu txarrak jasan dituzten emakumeen biktimizazioen bilakaera12, 

gertakarien lurraldearen arabera (2002-2008)13 

 
 2002 2003 2004 2005 2006 2007 2008 

Araba 
345 

(271)14 

408 

(294) 

451 

(334) 

562 

(450) 

547 

(446) 

659 

(533) 

615 

(492) 

Bizkaia 
1357 

(1007) 

1534 

(1187) 

1728 

(1299) 

2029 

(1479) 

2216 

(1693) 

2430 

(1837) 

2548 

(1952) 

Gipuzkoa 
543 

(412) 

680 

(507) 

763 

(586) 

907 

(682) 

937 

(743) 

1116 

(853) 

1212 

(943) 

EAE 
2245 

(1690) 

2622 

(1988) 

2942 

(2219) 

3498 

(2611) 

3700 

(2882) 

4205 

(3223) 

4375 

(3387) 

Iturria: Eusko Jaurlaritzako Herrizaingo Saila. 

Etxeko tratu txarrengatik, emakumeen giza-hilketen bilakaera, gertakarien 

lurraldearen arabera (2002-2008) 

 2002 2003 2004 2005 2006 2007 2008 

Araba - - - - - 1 (1) 1 (1) 

Bizkaia 1 (1)15 - 5 (4) 4 (3) 3 (2) 2 (1) 1 (1) 

Gipuzkoa - - - - - - (-) 1 (1) 

EAE 1 (1) - 5 (4) 4 (3) 3 (2) 3 (2) 3 (3) 

Iturria: Eusko Jaurlaritzako Herrizaingo Saila. 

                                                 
12 Estatistikak biktimek legez kontrako egintza penalak jasan dituzten aldi guztiak biltzen ditu, egintza penalak 
izanik  bai herritar batek salatuta bai atestatu bidez  Ertzaintzan erregistratu direnak. Esate baterako, pertsona 
batek mehatxuengatik hainbat salaketa jarri baditu, biktimizazio bat sortzen du salaketa bakoitzak. 
13 2006an Herrizaingo Sailak zabaldu egin zuen etxeko indarkeriaren izenburupean jasotako arau-hausteen aukera, eta 
multzo horretan sartzen dira orain,  “familia-inguruarekin lotutako bestelako arau-hausteak” ere (familia-harremanen 
aurkako delituak, neurri judizialak ez betetzea, etxea bortxatzea eta sorospen-eginbeharra ez betetzea). 
14 Atal bakoitzean parentesi artean adierazten da biktimizazio guztietatik zenbat diren ezkontideak edo parekoak 
egindakoak. 
15 Atal bakoitzean parentesi artean adierazten da heriotza guztietatik zenbat diren ezkontideak edo parekoak 
egindakoak. 

3.7 Babesteko aginduak 

 

Uztailaren 31ko 27/2003 Legea onetsi zenez gero, babes-agindua eskatzeko eskubidea 

dute etxeko indarkeriaren biktimek. Epai-prozedura azkar eta soil baten bidez, biktimek 

babes osoko estatutua lortzeko aukera izatea lortu nahi da figura horren bidez.  

 

Babes-aginduaren helburua da, alde batetik, neurri judizialak hartzea, penalak (behin-

behineko espetxealdia, armak kentzea, hurbilketa, egoitza eta komunikaziorako debekua, 

etab.) eta zibilak (familiako etxebizitzaren erabilera eta gozamena, seme- alabak zaintzeko, 

bisitatzeko, horiekin komunikatzeko eta eurekin egoteko araubidea zehaztea eta mantenua 

emateko araubidea, etab.); eta beste aldetik, herri-administrazioek, estatukoek, nahiz 

erkidegoetakoek, lurraldekoek eta tokikoek berehalakoan aktibatu ditzatela beren sistema 

juridikoetan finkatutako babes sozialeko tresnak.  

 

Ondoren, EAEko emakumeek 2003-200816 aldian babes-aginduetarako egindako eskaera-

kopuruaren bilakaera, eta onartu diren aginduen ehunekoa adierazten dira.  

 

Emakumeek eskatutako babes-aginduen bilakaera EAEn 

EAE 
Eskatutakoak 

(Guztira) 

Onartutakoak 

(%) 

2003 443 69 

2004 462 71 

2005 2.039 68 

2006 1.110 65 

2008 1.110 57 

Iturria: Erakundeak berak egindakoa, Emakumearen 
Institutuko eta Botere Judizialeko Kontseilu Nagusiko 
datuetan oinarrituta.  

 

                                                 
16 2003an erregistratutako aginduak 2003-08-01etik 2003-12-31ra artekoak dira. 

III. SEXU-INDARKERIA 

Sexu-indarkeriatzat jotzen dira beste pertsonaren adostasunik gabe gauzatzen diren sexu-

jokabide guztiak. Jokabide hauek sartzen dira: exhibizionismoa, hitz lizunak, zirriak, 

bortxaketak, etab. 

 

Sexu-indarkeriaren hiru mota bereiz daitezke:  

 
a) Sexu-erasoak. Indarkeria edo larderia tarteko direla gertatzen diren erasoak dira. 

Kasurik argiena bortxaketa da, bortxaketaren forma guztiak. 

b) Sexu-abusuak. Indarkeriarik edo larderiarik gabe egiten diren erasoak dira. Hemen 

sartuko lirateke nahimena edo adimena mugatuta edukitzeagatik (adingabekoak, 

zentzurik ez daukaten pertsonak edo desgaitasun psikiko batzuk dauzkatenak, eta abar) 

baliozko adostasunik eman ezin dezaketen pertsonen aurka egindako abusuak. 

c) Sexu-jazarpena. Sexu-jokabideak dira, hitzezkoak, hitzik gabekoak, edo fisikoak, 

sexuari dagozkionak eta gogoz kontrakoak, laneko, eskolako edo antzeko harremanen 

barruan gertatzen direnak. Horien xede edo ondorio dira pertsonaren duintasunari 

erasotzea edo larderiazko giroa sortzea, aurkakoa, apalesgarria, umiliagarria eta 

iraingarria17.  

 

Bestelakorik pentsa daitekeen arren, sexu-indarkeriaz askotan familiartekoak edo 

ezagunenak baliatzen dira. Sexu-erasoek, kalte fisikoez gain, ondorio psikologiko larriak 

eragiten dituzte biktimengan (antsietatea, amesgaiztoak, depresioa, sexu-desira 

gutxitzea...). Ondorio horiek luzaroan irauten dute erasoaren ondoren eta, eskuarki, 

laguntza psikologiko espezializatua eskatzen dute gainditu ahal izateko. 

Askotan, sexu-erasoak ez dira salatzen. Orain arte gizartean egon den tolerantzia 

zabalagatik ez dira salatu, bai eta elkarrekin lotuta dauden beste faktore batzuengatik ere, 

hala nola: erasotzaileak zigortu egingo duen beldurra, edo gertatutakoaren errudun joko 

duten beldurra, gertatutakoa jendearen agerian geratuko den lotsa, familiaren edo 

gizartearen babesik eza, erasoak biktimaren gogoan eragindako nahastea edo asaldu 

psikologikoa, informaziorik eza, eta abar.  

Ondorengo taulan, Erkidegoan sexu-askatasunaren kontrako delituak jasan dituzten 

emakumeen salaketen kopuruari buruzko datuak azaltzen ditugu. Datuok Ertzaintzaren 

polizia-etxeetan jarritako salaketei buruz Eusko Jaurlaritzako Herrizaingo Sailak eskainitako 

informazioan oinarrituz landu ditugu. Aipatutako iturriaren arabera, sexu-askatasunaren 

kontrako delituen salaketetatik % 86 emakumeei egindako delituenak dira. 
                                                 
17 Eusko Legebiltzarraren otsailaren 18ko 4/2005 Legearen 43.1 artikuluan (Emakumeen eta Gizonen 
Berdintasunerako Legea)  eta 2002/73/CE Zuzentarauan jasotako definizioa. 

Emakumeen sexu-askatasunaren aurkako delituen biktimizazioak 18, egintza-
motaren arabera eta egintzok gertatu diren lurraldearen arabera (2008) 

EGINTZA MOTA Araba Bizkaia Gipuzkoa GUZTIRA

Sexu-askatasunaren kontrakoak 70 175 97 342 

Sexu-erasoa 41 89 45 175 

Sexu-abusua 19 55 38 112 

Sexu-jazarpena - 2 1 3 

Exhibizionismoa 7 22 10 39 

Sexu-zirikatzea - 3 - 3 

Adingabeak galaraztea - 4 3 7 

Adingabeen pornografia 3 - - 3 

GUZTIRA 70 175 97 342 

Iturria: Eusko Jaurlaritzako Herrizaingo Saila. 

 

Hurrengo taulan 2002. urtetik aurrera sexu-askatasunaren aurkako delituak direla-eta 

emakumeek ipinitako salaketen edo biktimizazioen bilakaera ikus daiteke. 

 

Emakumeen sexu-askatasunaren aurkako delituei dagozkien biktimizazioen 

bilakaera19, gertatu diren lurraldearen arabera (2002-2008) 

 2002 2003 2004 2005 2006 2007 2008 

Araba 41 50 65 70 35 52 70 

Bizkaia 119 136 152 181 152 138 175 

Gipuzko

a 
72 88 81 66 

69 84 97 

EAE 232 274 298 317 256 274 342 

Iturria: Eusko Jaurlaritzako Herrizaingo Saila. 

 

 

 

 

 

 

                                                 
18 Biktimen estatistikak jaso dituzten legez kontrako egintza penalak biltzen ditu, egintza penalak izanik 
Ertzaintzan erregistratuta geratu direnak herritar batek jarritako salaketa baten bidez edo atestatu baten bidez. 
Esate baterako, pertsona batek eraso sexualen salaketa bat baino gehiago jarri baditu, salaketa bakoitzeko 
biktimizazio bat kontabilizatzen da . 
19 Ikusi aurreko oharra. 

IV. ERAKUNDEEN ESKU-HARTZEA 

 

Emakunde da Euskal Autonomia Erkidegoan emakumeen eta gizonen berdintasunaren 

aldeko politikak planifikatu, bultzatu, zaindu eta ebaluatzeko ardura duen erakundea. Sortu 

zenez geroztik (1988), emakumeen aurkako indarkeria prebenitzeko eta ezabatzeko 

jarduerak sustatu eta garatu ditu, bere eskumeneko esparruan eta EAEko beste erakunde 

batzuekin batera elkarlanean. Gizartean gaur egun gain horren inguruan dagoen presioa 

agertu baino askoz lehenago, hasiak ginen lanean autonomia-erkidego honetan, nola 

biktimei laguntza emateko neurriak hartzen hala prebentzioan eta gizartea sentsibilizatzen. 

Aitzindari izan gara arlo horretarako programak eta baliabideak abiarazteko orduan. Hor 

daude, esaterako, etxeko tratu txarren eta sexu-erasoen biktimei laguntzako psikologikoa 

emateko zerbitzuak, erasotzaileei tratamendu psikologikoa emateko programak, 

erakundeen arteko koordinaziorako protokoloak eta hitzarmenak, hezkuntzaren eta 

gizalegearen arloan prebentzioa lantzeko programak, administrazioaren hiru mailetako 

erakundeek gizartea sentsibilizatzeko sustatutako kanpainak edo biktimentzako 

segurtasun-planak.  

 

Ondoren, esku-hartzeko eremu hauetan Emakundek garatutako programa edo jarduera 

garrantzitsuenak aipatuko ditugu: plangintza, ikerketa, prebentzioa, sentsibilizazioa, 

profesionalen prestakuntza, informazioa eta aholkularitza, gizarte-baliabideak, erakundeen 

arteko koordinazioa eta legegintza.  

 

1. Plangintza 

 

Emakunde sortu zuen Legeak Eusko Jaurlaritzari ezartzen dion betebeharraren arabera, 

Eusko Jaurlaritzak, Emakundek proposatuta, legegintzaldi bakoitzaren hasieran ekintza-

plan bat onartu behar du, hain justu ere, Euskal Autonomia Erkidegoan emakumeen eta 

gizonen arteko berdintasuna oztopatzen edo zailtzen duten eragozpenak ezabatzeko 

neurrien ekintza-plana. Orain arte, lau plan onetsi dira, lehenengo hirurak Ekintza 

Positiboko Planak izenekoak eta laugarrena Berdintasunerako Plana izenekoa. Horiek EAEko 

herri-aginte guztiek bete behar dituzte; Emakunderi, aldiz, planok egin, sustatu, 

koordinatu, nola gauzatzen diren zaindu eta ebaluatzea dagozkio. 

 

Euskal Autonomia Erkidegoko herri-administrazioek planak bete ditzaten sustatzea, hori da 

Emakunderen jarduera nagusia; eta, horretarako, jarduera-plan zehatzak proposatuko ditu, 

laguntza eta aholkuak emango ditu planak prestatu eta abiarazteko orduan, eta planok 

gauzatzeko jarduerak koordinatu eta ebaluatuko ditu. 

 

“EAEko Emakumeen eta Gizonen Berdintasunerako IV. Plana.VIII Legealdirako 

Jarraibideak” da gaur egun indarrean dagoena; 2006ko irailean onetsi zuen Eusko 

Jaurlaritzak. Plan honek berdintasunaren alorrean legealdi honetan EAEko herri-aginteen 

jarduera bideratuko duten lerro nagusiak edo gida-lerroak ezartzen ditu. Planak herri-

aginteen esku-hartzean lehentasunezko eremuak finkatzen dituen lau ardatz estrategiko 

ditu eta horietako bat, emakumeen aurkako indarkeriarena da. Arlo horretan hiru lan-ildo 

ezarri dira: prebentzioarena, biktimei arreta ematearena eta koordinazioarena.  

 

Lurralde eta toki eremuari dagokionez, berdintasunerako foru eta udal planak dira, 

hurrenez hurren, foru eta udal administrazioek emakumeen aurkako indarkeriaren alorrean 

egin beharreko ekintzak zehazten dituztenak, betiere, Jaurlaritzaren plangintza orokorrari 

jarraiki. Gaur egun, gure erkidegoan, hiru foru aldundiek eta 65 udalerri inguruk (EAEko 

biztanleriaren hiru laurden guztira) indarrean dute berdintasunerako plana.  

 

Berdintasunerako plan orokor hauez gain, emakumeen aurkako indarkeriaren arloko plan 

edo programa espezifikoagoak onartu dira gure erkidegoan. Horien artean aipa daitezke 

Gasteizko, Ondarroako zein Arrasateko udalek emakumeen indarkeriari aurre egiteko 

onartutako planak eta Etxeko tratu txarrak eta sexu-erasoak jasan dituzten emakumeei 

laguntza hobea emateko erakunde arteko hitzarmena izenekoaren barruan onetsi diren 

plan eta programa batzuk; esaterako, Etxeko tratu txarrak jasaten dituzten 

emakumeentzako segurtasun-plana (2002-2004) eta Etxeko tratu txarren biktimentzako 

babes eta etxebizitza baliabideak hobetzeko programa (2004-2005). Aurrerago hitz egingo 

dugu horietaz.  

 

Bestalde, adierazi behar da Estatuan etxeko indarkeriaren aurka egin diren Planak 

gauzatzen parte hartzen duela Emakundek. Ebaluatzen ere parte hartzen du, informazioa 

bilduz eta ebaluazio-fitxak betez, non gai horren inguruan gure erkidegoan egin diren 

jardueren berri ematen den. 

 

2. Ikerketa 

 

Funtsezkoa da landu nahi den arazoa sakon-sakonetik ezagutzea konponbide egokia 

planteatzeko. Arazo hau prebenitu eta desagerrarazteko esku-hartze programa 

eraginkorrak diseinatu nahi badira, funtsezkoa da emakumeen aurkako indarkerian 

eragiten duten faktoreak zeintzuk diren jakitea eta horren bilakaeraren jarraipena egitea. 

Gure erkidegoan, gai honen inguruko ikerketa-lana Euskal Herriko Unibertsitateko 

(EHU) eta Deustuko Unibertsitateko profesionalen lanaren bitartez egin da, hein handi 

batean. Horren haritik, aipatzekoa da EHUko Psikologia Fakultateak eginiko lana, aitzindari 

izan baita ikertzen eta arreta espezializatua ematen, etxeko tratu txarrak jasaten dituzten 

emakumeei eta tratu txarrak ematen dituzten gizonezkoei dagokienez.  

 

Bestalde, esan behar da 2003an Bizkaian Genero Indarkeriaren Behatokia sortu zela. 

Behatokiaren helburua da, batetik, Bizkaiko Lurralde Historikoan emakumeen aurkako 

indarkeriaren errealitatea hobeto ezagutzea eta, bestetik, arlo horretan eskaintzen diren 

zerbitzuak eta ematen diren laguntzak hobetzeko gomendioak eta proposamenak egitea. 

 

Emakunderi dagokionez, 2003tik aurrera diru-laguntzak ematen ditu ikerketa-

proiektuak edo ekintza pilotuak egiteko emakumeen eta gizonen arteko aukera-

berdintasunaren arloan. Jarduteko lehentasunezko arloen artean, emakumeen aurkako 

indarkeria prebenitzea eta biktimei laguntzea daude. 

 

Esandako guztiaz gain, emakumeek jasaten duten indarkeriaren arazoari buruzko hainbat 

lan eta argitalpen kaleratu ditu Emakundek, eta gaiari buruzko agiri eta informazio ugari 

du. 

 

2.1 Azterlanak 

 

Emakundek, sortu zenetik hona, azterlan hauek egin ditu emakumeen aurkako indarkeriari 

buruz: 

 

- “Emakumeen aurkako indarkeria” txostena (1997an egina, eta urtero eguneratua). 

Autonomia Erkidegoan gertatzen diren tratu txarrak eta sexu-indarkeria aztertzen dira, 

hainbat ikuspuntutatik: soziologia, psikologia, prebentzioa eta sorospen-zerbitzua. 

Legebiltzarreko Giza Eskubideen Batzordean aurkeztu zen 1997. urtean.  

- “Etxean tratu txarrak jasan dituzten emakumeak hartzeko EAEko harrera-

etxeen egoera” txostena (1999). Erkidegoko harrera-etxe eta harrera-pisuen 

arduradunek emandako informazioan oinarrituta egin zen. Informazioa ematen du 

horietara joandako pertsonei buruz, jarduteko moduari buruz eta okupazio-mailari 

buruz, besteak beste, eta hainbat ondorio eta gomendio biltzen ditu. 

Aipatutako txostenean antzemandako behar batzuei erantzuteko, 1999an lan-talde tekniko 

bat osatu zen, Emakundek koordinatuta. Lan-talde teknikoan, Emakundez gain, harrera-

etxeak zeuzkaten bost erakundek parte hartu zuten (Bizkaiko Foru Aldundiak eta Arrasate, 

Bilbo, Gasteiz eta Tolosako udalek). Talde horrek proposamen batzuk egin zituen EAEko 

harrera-etxe guztiek bete beharreko gutxieneko kalitate-baldintzei eta jarduteko irizpideei 

buruz, eta barne-araudirako eredu bat landu zuen. Horren guztiaren helburu nagusia zen 

arlo horretan irizpideak bateratzea eta lan koordinatua eta homogeneoa egiten laguntzea. 

Lan horren emaitza izan da irailaren 11ko 148/2007 Dekretua, etxeko eremuan tratu 

txarren biktima diren emakumeen harrerarako baliabideak arautu zituena; Etxebizitza eta 

Gizarte Gaietako sailak prestatu zuen eta Eusko Jaurlaritzak onetsi. Dekretuak EAEko 

harrera-etxe guztiek bete beharreko gutxieneko kalitate-baldintzak eta jarduteko irizpideak 

finkatzen ditu.  

- “Etxean tratu txarrak ematen dituzten gizonei tratamendu psikologikoa 

eskaintzeko programak. EAE” txostena (2000). Lurralde Historiko bakoitzean diren 

programen garapena aztertzen da, eta programa horien ezaugarriak eta lortutako 

emaitzak aipatzen dira laburki. 

- “Euskal Autonomia Erkidegoko emakumeen egoerari buruzko zifrak” (urtero 

egiten da). Ertzaintzan edo hiru hiriburuetako polizia-etxeetan tratu txarrak edo sexu-

askatasunaren aurkako delituak direla-eta aurkeztutako salaketen bilakaerari jarraipena 

egiten dio Emakundek, eta, besteak beste, jarraipen horren emaitzak jasotzen dira 

txostenean, bai eta mota horretako delituen biktimei laguntzeko zerbitzu eta programen 

memorietatik lortutako datuak ere.  

- “Euskal Autonomia Erkidegoan emakumeen aurkako indarkeriak duen 

eraginaren diagnostikoa” izeneko txostena (2005), abenduaren 28ko 1/2004 Lege 

Organikoak, genero-indarkeriaren aurkako babes osoko neurriei buruzkoak, 

hamahirugarren xedapen gehigarrian esandakoari jarraiki egina. Txostenak emakumeen 

aurkako indarkeriaren banaketa geografiko eta demografikoa aztertzen du eta, horrez 

gain, arlo horretan dauden zerbitzu eta baliabideak aipatzen ditu. 

- “Erakundeen erantzuna emakumeen aurkako etxeko tratu txarren aurrean, 

EAEko gizarte zerbitzuen alorrean, 2006: Sarbidea” (2007). Emakumeen eta 

gizonen arteko berdintasunerako otsailaren 18ko 4/2005 Legeak 51.2 artikuluan 

xedatzen duena betetzeko, EAEn gizarte-zerbitzuen eremuan dauzkagun baliabide eta 

programen eraginkortasuna eta helmena ebaluatu dira, emakumeen aurkako etxeko 

tratu txarrei aurre egiteko. 

- “Erakundeen erantzuna emakumeen aurkako etxeko tratu txarren aurrean, 

EAEko polizia-alorrean. 2007” (2008). Emakumeen eta gizonen arteko 

berdintasunerako otsailaren 4/2005 Legeak 51.2 artikuluan xedatzen duena betetzeko, 

EAEko eremu polizialean dauzkagun baliabide eta programen eraginkortasuna eta 

helmena ebaluatu dira, emakumeen aurkako etxeko tratu txarrei aurre egiteko. 

-  “Erakundeen erantzuna emakumeen aurkako etxeko tratu txarren aurrean, 

EAEko abokatu-laguntzaren alorrean eta judizialean. 2007” (2008). Emakumeen 



Emakunde  Emakumeen aurkako indarkeria 
 

27 

eta gizonen arteko berdintasunerako otsailaren 4/2005 Legeak 51.2 artikuluan xedatzen 

duena betetzeko, EAEko eremu judizialean eta abokatu-laguntzaren eremuan 

dauzkagun baliabide eta programen eraginkortasuna eta helmena ebaluatu dira, 

emakumeen aurkako etxeko tratu txarrei aurre egiteko. 

 

2.2 Argitalpenak 

 

Emakundek egiten dituen argitalpenen helburu nagusia da egindako azterlanen emaitzak 

ezagutzera ematea eta kontsultarako eta informazioa eskuratzeko materialak aurkeztea, 

eta horren bidez informazio erabilgarria ematea Administrazioari, gizarte-eragileei eta, oro 

har, herritarrei. 

 
Ondoren, etxeko tratu txarren eta sexu-erasoen inguruan Emakundek egindako 
argitalpenak aipatuko ditugu: 
 
- “Euskal Autonomia Elkarteko emakumeentzako baliabideei buruzko 

gidaliburua” (1991). Eusko Jaurlaritzako Lan eta Gizarte Segurantza Sailarekin 

elkarlanean argitaratua. Etxeko tratu txarrak eta sexu-askatasunaren aurkako erasoak 

jasaten dituzten biktimentzako baliabideei buruzko atal bat du. 

- “Tratu txarrak eta eraso sexualak. Emakumeak egin dezakeena eta jakin behar 

duena” triptikoa (1992 eta 1993). Araba eta Bizkaiko Aldundiekin eta Euskal Herriko 

Unibertsitatearekin elkarlanean argitaratutako lana. Jokabide horiek jasaten dituzten 

biktimei tratu txarrak eta sexu-erasoak zer diren azaltzen zaie, bai eta eskura dituzten 

baliabideak eta jarraitu beharreko jarraibideak ere. 

- “Euskal Autonomia Elkarteko emakumeen oinarrizko eskubideen gidaliburua” 

(1992an argitaratua eta 1996an eguneratua). Eusko Jaurlaritzako Justizia Sailarekin 

elkarlanean argitaratutakoa. Kapitulu bat etxeko indarkeriaren eta sexu-askatasunaren 

aurkako erasoen gainekoa da.  

- “Laneko sexu-erasoaren aurkako jokabide-arautegia” gidaliburua (1993). Eusko 

Jaurlaritzako Lan eta Gizarte Segurantzako Sailarekin elkarlanean argitaratua. Europako 

Batzordeak gai honen inguruan egindako gomendioak eta emandako jarraibide 

praktikoak jasotzen ditu. 

- “Tratu txarrari aurrea hartuz” azterlana (1995). Modulu didaktiko bat da; 

hausnarketarako eta laguntzarako tresna da irakasleentzat, derrigorrezko bigarren 

hezkuntzako ikasleekin tratu txarren prebentzioa landu behar dutenerako. Eskolan egin 

beharreko prebentzioaren atalean, sakonago helduko zaio azterlanari. 

- “Emakunde” aldizkaria, 26. eta 62. zenbakiak. Ale horietan, etxeko tratu txarrak 

eta sexu-erasoak izan ziren gai nagusi, hainbat ikuspuntutatik helduta. 

- Triptikoa: “Zer egin dezaket tratu txarren eta sexu-erasoen aurrean?” (1998an 

argitaratu zen, eta 1999an eguneratu eta berriz argitaratu). Delitu horiek jasan 

dituztenentzat prestatu da bereziki. Jokabide horiek zertan dautzan azaltzen zaie; zein 

eskubide dituzten, zein baliabide erabil dezaketen, eta horrelako indarkeriari aurre 

egiteko zein urrats egin behar duten. 

- “Etxeko tratu txarrak eta sexu-erasoak jasaten dituzten emakumeei laguntza 

hobea emateko erakunde arteko Hitzarmena” gida (2001). Eusko Jaurlaritzako 

Lehendakaritzarekin elkarlanean argitaratutako gida. Hitzarmena oso-osorik agertzen 

da bertan; besteak bete, hitzarmena sinatu duten erakundeek hartutako konpromisoak 

eta jarduera-protokoloak jasotzen dira, esku hartzeko esparru bakoitzarako: osasun-

zerbitzuak, poliziak, epaileak, gizarte-zerbitzuak eta abokatuen elkargoak. 

- “Etxeko tratu txarrak eta sexu-erasoak jasaten dituzten emakumeei laguntza 

hobea emateko erakunde arteko II. Hitzarmena” gida (2009). Eusko Jaurlaritzako 

Lehendakaritza Sailarekin elkarlanean argitaratua. II. Akordioaren agiri osoa jasotzen 

da; jarraipena ematen dio 2001ean sinatutako lehen akordioarekin egindako lanari, eta 

sakondu egiten du. Hitzarmena sinatu duten erakundeek hartutako konpromisoak eta 

jarduera-protokoloak jasotzen dira, esku hartzeko esparru bakoitzarako: osasun-

zerbitzuak, poliziak, epaileak, gizarte-zerbitzuak, hezkuntza eta abokatuen elkargoak. 

- “Zer egin etxeko tratu txarren eta sexu-erasoen aurrean?” (2003) liburuxka eta 

triptikoa. Jokabide horiek zertan dautzan eta nola aurre egin azaltzen da, eta aholkuak 

ematen biktimen segurtasunerako. Euskaraz eta gaztelaniaz ez ezik, ingelesez, 

frantsesez, txineraz eta arabieraz ere argitaratu da. 

- “Emakumeen kontrako tratu txarren eta sexu-indarkeriaren aurrean jarduteko 

gizarte zerbitzuetako profesionalentzako gida” (2006). Lehen zatian, emakumeen 

aurkako indarkeriari buruzko alderdi teorikoak biltzen dira; bigarren zatia praktikoagoa 

da, gizarte-zerbitzuek nola jardun behar duten azaltzen du. Datuak biltzeko fitxa 

bateratua ere badu. 

 

3. Sentsibilizazioa 

 

Sortu zenetik, gizartea sentsibilizatzeko lanean sistematikoki aritu da Emakunde, gizarte-

arazo larri honen inguruko gogoeta eragiteko EAEko familia guztietan; izan ere, 

emakumeen osotasunaren eta duintasunaren aurkako erasoak dira, eta gu guztioi dagokigu 

arazoaren aurrean erantzun eraginkorra ematea. Gizartea sentsibilizatzeko lan hau 

komunikazio-kanpainen bidez, hitzaldien bidez eta hedabideetan agertuz egin da, batez 

ere.  

3.1 Komunikazio-kanpainak 

 

Jarraian, emakumeen aurkako indarkeriaren inguruan Emakundek gizartea sentsibilizatzeko 

sustatu dituen kanpaina garrantzitsuenak aipatuko ditugu.  

 

“Atera ezazu argitara” kanpaina 

 

1992. urtean garatu zen EAE osoan, eskualdeka, gizarte-zerbitzuetako profesionalekin 

lankidetzan. Gizartea sentsibilizatzeko hitzaldiak eman ziren, bai eta liburuxkak eta 

triptikoak banatu ere, horrelako egoeren aurrean nola jokatu eta nora jo erabakitzen 

laguntzeko. Kanpaina honen bitartez, ahalik eta herritar gehienengana iritsi nahi zen, eta 

bereziki jarrera oldarkorrak jasaten dituzten emakumeengana, eskura dituzten gizarte-

baliabideak zeintzuk diren jakin dezaten eta erasoak sala zitzaten. 

 

Laguntza psikologikoa emateko zerbitzuak ezagutarazteko kanpaina 

 

Kanpaina hau 1994an egin zen. Kanpainaren helburu nagusia zen EAEko emakumeei 

informazioa ematea, tratu txarrak eta/edo sexu-erasoak jasaten dituzten biktimei laguntza 

psikologikoa emateko doako zerbitzuei buruz. Bestalde, zerbitzu horien garrantzia 

azpimarratu nahi izan zen kanpainaren bitartez: ondorio psikologikoei aurre egiten eta 

bizimoduari berriro heltzen laguntzen die, beldurra gainditzen eta, azken batean, bizi izan 

duten egoeraren aurrean erreakzionatzen. Emakumeei zerbitzu horien berri emateko 

modurik egokiena tokian tokiko irratietatik iragarkiak igortzea zela pentsatu zen. 

 

“Bortxakeria gehiagorik ez” kanpaina 

 

1993ko martxoan egin zen, munduko herrialdeetan eta Euskadin bertan emakumeen aurka 

gertatzen diren erasoak salatzeko. Horma-irudiak eta 35.000 txartel inguru banatu ziren 

NBEren Giza Eskubideen Batzordera bidaltzeko; txartel horietan Balkanetako gerran 

emakumeen aurka gertatzen ari ziren bortxaketa sistematikoak salatu ziren, eta erasook 

gerrako krimentzat jo zitezen eskatu zen. Diru-bilketa ere sustatu zen, Jugoslavia ohian 

biktimei laguntza psikologikoa eta mediku-laguntza emateko zerbitzu bat eratzeko. 

 

Sexu-jazarpenaren aurkako kanpaina 

 

Eusko Jaurlaritzako Lan eta Gizarte Segurantza Sailarekin elkarlanean egin zen. Sexu-

jazarpenei aurre egiteko gomendio nagusiak erakusten zituen horma-irudi bat eta Europar 

Batzordeak emandako gomendioak zituen liburuxka bat egin eta banatu ziren. Material hori 

administrazioan bertan, gizarteko eta lan-munduko eragileen artean eta EAEko 16.000 

enpresen artean banatu zen.  

 

“Emakumeen kontrako indarkeriarik beste behin ere ez" 

 

1997an gauzatu zen martxoaren 8ko ospakizuna zela-eta. Emakundek landu dituen 

kanpainetan eraginik handiena izan dutenetakoa da, eta Eusko Jaurlaritzako Justizia, 

Ekonomia, Lan eta Gizarte Segurantza Sailak, Arabako Foru Aldundiko Gizarte Ongizateko 

Sailak, Bizkaiko Foru Aldundiko Gizartekintzak eta Gipuzkoako Foru Aldundiko 

Gizartekintzak ere parte hartu zuten. 

 

Kanpainaren helburua gizartea arazo larri honetaz sentsibilizatzea izan zen; tratu txarrak —

diren eratakoak direla— jasaten dituzten emakumeek tratu txar horiek sala ditzaten edo 

laguntza bila dezaten sustatzea; eta erasotzaileei ulertaraztea beren jokabide hori okerreko 

ikasketa baten ondorioa dela eta tratamendu baten beharrean daudela jokabidez aldatzeko. 

Telebistaz emandako spot bat izan zen kanpainaren ardatza, eta martxoa osoan eman 

zuten telebistan. Horrez gain, 900 zenbaki-saileko informazio-linea bat ere jarri zen. 

Gizartea sentsibilizatzeko kanpaina hori indartzeko, EMAKUNDE aldizkariak tratu txarrak 

eta sexu-erasoak izan zituen hizpide nagusi, martxoko alean. Horrekin batera, eta 

sentsibilizazio-lana nolabait osatzeko, tratu txarrak eta sexu-erasoak izan ziren martxoaren 

8ko horma-irudiaren lelo nagusia, hain zuzen: “Emakumeen kontrako indarkeriarik ez. 

Guztion artean amaiera eman behar diogu honi”. 

Kanpainaren mezu nagusia ezagutzera emateko eta zabaltzeko orduan, EAEko emakumeen 

elkarteek egindako lana ere azpimarratu beharko litzateke, Emakundek laguntza eskatu 

baitzien, Kontsulta Batzordearen bidez. Emakumeen elkarteek aktiboki parte hartu zuten 

kanpainan: hitzaldiak eta topaketak antolatu zituzten, nork bere eraginpeko eskualdean, 

eta informazioa eta jarraibideak eskaintzen lagundu zuten, horretarakoxe jarritako 

telefono-zenbakiaren bidez. 

 

“Hiru egun EZ esateko, beti EZ, emakumeen aurkako indarkeriari” izeneko kanpaina 

 
Euskal Herriko Unibertsitatean (EHU) egindako kanpaina; 2000ko apirilaren 3an, 4an eta 

5ean egin zen, Europako Batzordeak Europa osorako sustatutako Begizta Zurien 

kanpainaren barruan. Emakundek sustatu zuen, EHUrekin, Euskadiko Gazteriaren 

Kontseiluarekin eta EHUko Ikasleen Kontseiluarekin lankidetzan.  

Ikasleentzat egin zen; beren beregi, gizonak indarkeria sexistaren inguruan sentsibilizatu 

eta konpromisoa hartzera bultzatzeko. Begizta Zuriak banatu ziren jendartean, 

emakumeekiko indarkeriari aurre egiteko hartutako konpromisoaren ikur.  

 

Egintzak Arabako, Bizkaiko eta Gipuzkoako kanpusetan eta Sarrikon gauzatu ziren aldi 

berean; hona hemen ekintzak:  

 
- Emakumeen aurkako indarkeria gaitzesteko agiria irakurri zen, begizta zuriak banatu 

ziren, elkarretaratze isila egin amaieran txistu eginez, eta globoak askatu ziren. 

- Erakusketa egin zen tratu txarrei eta sexu-erasoei buruzko datu, informazio eta 

gogoetak azalduz. 

- Gaiari buruzko mahainguruak antolatu ziren: espezialistek parte hartu zuten, arazoa 

ikuspuntu soziologiko, psikologiko-terapeutiko eta juridikotik aztertuz. 

- Zine-foroak antolatu ziren, emakumeen aurkako indarkeriari heltzen zioten filmak jarriz. 

 

"Ez zaitez pasa...ezta utzi ere” kanpaina 

 

Sexu-eraso asko herrietako festetan gertatzen direla kontuan hartuta, Emakundek 

sentsibilizazio eta prebentzio kanpaina bat abiatu zuen 200ko udan, beren-beregi 

gazteentzat. Ekimenak nola emakumeak hala gizonak sentsibilizatu eta inplikatu nahi 

zituen jokabide horiek ezabatzen, bai sexu-abusu arinenak bai bortxaketak. Eta mezu 

bikoitza eman zen kanpainaren bitartez: alde batetik, jokabide horiek ez direla onartu 

behar, eta, bestetik, horien inguruan egon ohi den isiltasun-ituna hautsi egin behar dela. 

Aipatu leloa erakusten zuten elastikoak eta horma-irudiak egin ziren eta Euskadiko 

udaletxeetara bidali ziren. Kanpaina honetan lankide izan ziren Euskadiko udalak, nork bere 

herriko festetan kanpainari zabalkundea emanez. 

 

Azaroaren 25eko kanpainak 

 

“Emakumeen aurkako indarkeria gehiagorik ez” izeneko kanpainari jarraipena emateko, 

Emakundek, 1998. urteaz geroztik, gizartea gai honen inguruan sentsibilizatzeko jarduerak 

antolatzen eta koordinatzen ditu azaroaren 25eko ospakizunen karietara (emakumeen 

aurkako indarkeria ezabatzeko Nazioarteko Eguna).  

Alde batetik, gizartea sentsibilizatzeko erakunde arteko kanpaina nabarmendu behar da, 

“Emakumeen kontrako indarkeria gehiagorik ez": 2006. urte arte egin da, batik bat, etxeko 

tratu txarren biktima izan daitezkeen emakumeei egoera horretan zer egin dezaketen 

azaltzeko, eta adore emateko erakundeei laguntza eta babesa eska diezaieten egoera 

horretatik ateratzeko.  

Kanpaina Emakundek sustatu eta koordinatu du, Etxeko tratu txarrak eta sexu erasoak 

jasaten dituzten emakumeei laguntza hobea emateko erakunde arteko Hitzarmenaren 

barruan; Emakundek ez ezik, Eusko Jaurlaritzako Sail batzuk, foru-aldundiek eta 

hiriburuetako udalek ere finantzatu dute. Kanpainarako hainbat eratako euskarriak erabili 

izan dira: horma-irudiak, egunkarietako publizitate-orriak, irrati-iragarkiak eta abar. 

2006tik, Berdinsareak bultzatzen dituen sentsibilizazio-kanpainetan parte hartzen du 

Emakundek, berdintasunaren alde eta emakumeen aurkako indarkeriaren kontra, azaroaren 

25a ospatzean.  

Bestalde, azaroaren 25eko ekitaldiak direla-eta, Emakundek, erakundeen artean egindako 

kanpainetan eta Berdinsarearen kanpainetan parte hartzeaz gain, beste sentsibilizazio-

jarduera batzuk ere gauzatu izan ditu: irrati-iragarkiak egin eta zabaldu ditu, emakumeen 

aurkako indarkeriaren aurkako borrokan gizarte osoak eta batez ere gizonek parte hartu 

behar dutela ohartarazteko; emakumeen kontrako indarkeriaren kontra erakunde-adierazpen 

bat egiteko eredu bat igorri die autonomia-erkidegoko udal guztiei, udalbatzek onar dezaten; 

iritzi-artikulu bat igorri du hainbat egunkaritara; hitzaldiak eman ditu eta hainbat 

hedabidetan parte hartu izan du, besteak beste.  

 

Euskal Gizonen Eskutitza, berdintasunaren alde eta emakumeenganako indarkeriaren 

kontra  

 

Gizonduz ekimena aitzindaria da, emakumeen eta gizonen arteko berdintasunaren alde 

gizonak gehiago inplika daitezen sustatzea du helburu. Ekimen horren barruan, 2008ko 

apirilaren 23an Euskal Gizonen Eskutitza, berdintasunaren alde eta emakumeenganako 

indarkeriaren kontra eskutitza aurkeztu zuen lehendakariak, euskal gizarteko hainbat 

eremutako beste 27 gizonekin batera. Horien artean egon ziren politika, kultura, kirola, 

justizia eta komunikabideen munduko gizonak eta azken urte hauetan hausnarketa-taldeak 

sortu dituzten eta gure erkidegoan berdintasunaren eta maskulinotasun berrien inguruan 

lan egin duten gizonak.  

 

Jendaurrean aurkeztu zenetik, hainbat jarduera egin ziren, horren gainean sentsibilizatzeko 

eta eskutitza hedatzeko. Horretarako, 2008ko udan, hainbat herritan informazioa 

hedatzeko eta sinadurak jasotzeko karpak jarri ziren. Abiapuntua Gasteiz izan zen, jaietan, 

non blusak eta Zeledon ekimenaren alde agertu baitziren jendaurrean gutuna sinatuz. 

Bilboko Aste Nagusian eskutitzarekin bat egin zuten pregoilari izan zen Aitor Elizegi 

sukaldariak, Bilboko konpartsek, Iñaki Azkuna alkateak eta udaletxeko hainbat ordezkarik. 

Gero, Gizonduz karpa beste udalerri batzuetan ere egon zen: Abadiño, Arrigorriaga, 

Basauri, Derio, Ea, Gorliz, Laudio, Lemoiz, Mungia, Ortuella, Santurtzi, Sopelana eta 

Zarautzen, hain zuzen. Eusko Legebiltzarra eta beste erakunde publiko eta pribatu batzuk 

ere lankide izan ziren eskutitza zabaltzen eta sinadurak biltzen. Horri guztiorri esker, orain 

arte 10.000 atxikipen-sinadura jaso dira; lortu da, beraz, hasieran aurreikusitako helburua. 

 

3.2 Hitzaldiak 

 

Emakumeen aurkako indarkeriaren fenomeno larriaren inguruan gizartea sentsibilizatzeko 

eta gogoeta egiten laguntzeko, eta erakundeek esparru honetan egindako lana ezagutzera 

emateko, Emakundek hainbat txosten aurkeztu ditu eta hitzaldiak eskaini ditu zenbait 

forotan, hainbat erakunde pribatuk zein publikok eskatuta: emakumeen elkarteek, 

udaletxeek eta hainbat eremutako profesionalen biltzarrek; horrez gain, agerraldiak eta 

beste informazio-egintza batzuk egin ditu legegintza-organoetan (hala nola, Eusko 

Legebiltzarrean, Bizkaiko Batzar Nagusietan, Senatuan. ..), eta abar. 

 

Emakundek hainbat gizarte-komunikabidetan ere sarri aztertu du emakumeen aurkako 

indarkeriaren gaia: dela elkarrizketa eta iritzi-artikuluen bidez, dela berariaz arazo hori 

aztertzeko egindako irrati- eta telebista-saioetan parte hartuz. 

 

4. Prebentzioa 

 

 Emakumeen aurkako-indarkeria fenomeno korapilatsua da, dimentsio anitzekoa, eta 

emakumeek gizartean duten egiturazko desberdintasun-egoeran du jatorria. Indarkeria 

sexista prebenitzeko, desberdintasunak ezabatu behar dira, eta horretarako beharrezkoa 

da gizarteratze-prozesuan parte hartzen duten erakunde eta mekanismo guztietan eragitea 

(familian, eskolan, hedabideetan, publizitatean, hizkuntzan...), nagusi diren genero-rol eta 

-estereotipoak aldatuz eta sexuen arteko berdintasunean eta errespetuan oinarritutako 

balioak eta ereduak sustatuz.  

 

4.1 Hezkuntzaren eremua 

 

Hezkuntza-esparruari dagokionez, rolak baterako hezkuntzaren bitartez ari dira aldatzen. 

Baterako hezkuntza prozesu bat da, pertsonei aukera ematen diena balioak, gaitasunak, 

eta jarrerak askatasunez hautatzeko, maskulinotasunaren eta feminitatearen ereduetatik 

at, eredu horiek nortasunaren garapen osorako muga baitira.  

Emakundek hainbat jarduera eta programa garatu ditu EAEko ikastetxeetan baterako 

hezkuntza modu eraginkorrean ezartzen laguntzeko. Jarduera horien artean 

nabarmentzekoak dira: 1992tik 1995era bitartean Ikastetxeetako Sentsibilizazio-

kanpaina; eta erakunde sustatzaile legez Europako Batzordeak diruz lagundutako bi 

programa europar hauetan izandako partaidetza: “Hezkuntzarako ekintza plangintza 

integrala” (1996-1999) eta "PAREKO. Hezkidetza Eskola baterantz" (1999-2000). 

Aipatutako hiru ekimenetan jarraitutako lan-ildoa bera da: sentsibilizazioa, prestakuntza 

eta materialak lantzea, EAEko eskoletan baterako hezkuntza ezartzeko.  

Bestalde, etxeko tratu txarren arloari beren-beregi heltzeko, erakundeak nerabeekin lan 

egin zuen 1995ean. Izan ere, nerabezaroan behin betiko garatzen edo egituratzen dira 

pertsona helduaren rolak, eta ikasleek jakin-min eta motibazio handia izaten dute beste 

sexuko pertsonekiko harremanei buruzko gaien inguruan; horregatik erabaki zen 

nerabeekin lan egitea. Horretarako, “Tratu txarren prebentzioa lantzen” modulu 

didaktikoa prestatu zen irakasleentzat, prebentzio-lana egiten laguntzeko eta horren 

inguruan hausnarketa egiten laguntzeko. Horrekin lortu nahi zen nerabeek tratu txarren 

fenomenoa sakonkiago ezagutzea, pertsonen arteko harremanen inguruan hausnartzea eta 

bikotekidearekin harreman egokia edukitzeko beharrezkoak diren jarrerak garatzea, eta 

azken batean, horien guztien bitartez tratu txarren egoerak saihestea. 

Modulu didaktiko horrekin hainbat mintegi egin ziren eskualdeetan, lekuan lekuko 

Pedagogia Orientaziorako Zentroek koordinatuta. Inguruko ikastetxeetako hogeita hamar 

bat irakasle joan ziren mintegi bakoitzera. Mintegiak Bilbon, Gasteizen, Durangon, Ordizian 

eta Lasarten egin ziren. 

2003an “NAHIKO” - Eskoletan etxeko tratu txarrak prebenitzeko programa” jarri 

zuen abian Emakundek. Azken urteotan baterako hezkuntza txertatzen eta nerabeekin 

etxeko tratu txarrak prebenitzen Erakundeak egindako lanaren jarraipena da programa 

hori. 

NAHIKO tratu txarrak prebenitzeko eskola-programa bat da eta helburu ditu, alde batetik, 

ikasleei beren lehen bikote-harremanak behar bezala aztertu eta eraikitzeko baliabideak 

ematea, eta bestetik, neska-mutilen arteko elkarbizitza eta giroa hobetzea. Programaren 

oinarrian daude saiakuntza, ikerketa eta programan parte hartzen duten ikastetxeetako 

irakasleekiko ekintza bateratua. 

Programaren saiakuntzako lehen fasea bi ikasturtetan garatu zen (2003-04 / 2004-05), 

Lehen Hezkuntzako hirugarren zikloan, 10-12 urteko adin-tarteko ikasleekin. Euskal 

Autonomia Erkidegoko hiru ikastetxek parte hartu zuten; esku-hartze osoa egitea erabaki 

zen, ardatz hauen inguruan egituratuta: irakasleei prestakuntza ematea, ikasleak 

sentsibilizatzea, familia sentsibilizatzea eta materialak prestatzea20. 

 

Saiakuntzako lehen fasean programak balorazio positiboa izan zuela ikusita, Emakundek 

programa zabaltzea eta programarekin jarraitzea erabaki du: 

                                                 
20 Nahiko programari buruzko informazio gehiago nahi izanez gero: www.nahiko-emakunde.com. 

- 2007ko irailean, esperimentazio-fase berri bati ekin genion, helburu beretan 

oinarrituta eta jarduera-ardatz beretan egituratuta, Lehen Hezkuntzako bigarren 

zikloan (8-10 urte bitarteko umeentzat). Programa hori 2007-2008 eta 2008-2009 

ikasturteetan aplikatu da; gaur egun, 37 ikastetxek parte hartzen dute, guztira 1500 

ikasle inguruk eta 100 irakasle inguruk; 

- Aurrerago, lehenengo ziklora ere zabalduko da (6-8 urte), epe ertainean 

hezkuntzako etapa horretan guztian esku hartzea ahalbidetzeko; 

- Ikerketaren lehen fasean prestatutako materialak argitaratu dira;  

- Parte hartzen duten ikasleen luzetarako azterlana egingo da, programa egin ahala 

ikasleen jarreran gertatzen den aldaketa ebaluatzeko. 

 

Amaitzeko esan behar da, aipatutako ekimenez gain, irakasleei prestakuntza emateko 

ikastaro ugari egin dela, eta baterako hezkuntzaren alorreko materialak prestatu direla. 

 

4.2 Komunikabideak 

 

Hedabideak, gaur egun, lehen mailako sozializazio-eragileak dira, eta ukaezina da eragin 

handia dutela gizakien jokabidean eta iritzi publikoa eratzean. Komunikabideek estereotipo 

sexistak eta jarrera bortitzak iraunarazteko eta indartzeko joera izaten dute, informazioa 

eta prestakuntza emateko eta entretenitzeko eginkizunak betetzen dituztenean. Eta, 

horrela, emakumeen aurkako indarkeriaren oinarriak legitimatu eta iraunarazten laguntzen 

dute. Horregatik, funtsezkoa da neurriak hartzea hedabideek beste balio eta eredu batzuk 

helaraz ditzaten, gizonen eta emakumeen arteko rolen eta eginkizunen betiko bereizketa 

gainditzen dutenak eta indarkeria gatazkak konpontzeko erabiltzea baztertzen dutenak. 

 

Horren haritik, “Begira” Publizitate Ez sexistaren Aholkularitza Batzordea eratu zuen 

Emakundek, apirilaren 27ko 78/1998 Dekretuaren bidez. Batzordeko kide dira: Eusko 

Jaurlaritzako Lehendakaritza, Kultura, Industria, Merkataritza eta Turismo Sailak; 

Emakunde; kontsumitzaileen elkarteak; emakumeen elkarteak eta Euskal Herriko 

Unibertsitatea. 

 

Hauek dira Batzordearen eginkizunak: besteak beste erakunde, elkarte eta publizitate-

agentziei aholkularitza eta orientazioa ematea, beste irizpide batzuk eskainiz publizitate-

mezuetan sexismoa kentzen saiatzeko; baltzu-egoitza gure erkidegoan duten enpresek 

egindako publizitateari jarraipena egitea; eta publizitate sexistari buruzko salaketak 

bideratzea. 

 

Horrez gain, Emakundek argitalpen hauek egin ditu hedabideetako profesionalentzat:  

- 9. txostena: “Emakumeen parte-hartzea Euskadiko komunikabideetan eta 

publizitatean” (1994). Emakumeek Euskal Autonomia Erkidegoko hedabideetan eta 

publizitatean duten parte-hartzea aztertzen da, eta horietan emakumeari zer-nolako 

tratamendua ematen zaion ere bai. 

- “Generoa eta komunikabideak. Gomendioak” (1998) izeneko liburuxka; Kazetarien 

Mundu Biltzarrean Emakundek antolatutako tailer batean egindako gomendioak 

jasotzen dira.  

- “Zertaz dihardu ‘Begirak’ publizitateko sexismoaz diharduenean?” liburuxka 

(1997 eta 2001). Batzordearen osaera eta eginkizunak azaltzen dira, eta publizitatean 

sexismoa hautemateko jarraibideak ematen dira. 

- “Generoa ikusmiran TBn” izeneko material didaktikoa (2001). “Screening Gender” 

ikerketaren itzulpena da. NOS (Holanda), NRK (Norvegia), SVT (Finlandia), ZDF 

(Finlandia) eta ZDF (Alemania) telebista publikoek elkarrekin egindako ikerketa, 

Europar Batzordeak beste batzuekin batera finantzatutakoa. Telebistak ematen duen 

emakumeen eta gizonen irudiari buruzko azterketa kualitatibo eta kuantitatiboa egiten 

du, eta gakoak ematen ditu diskriminazioa eragiten duten jokaerak hautemateko eta 

horien ordez berdintasuna ezartzen laguntzen duten dinamikak abiarazteko. 2003an 

jardunaldi bat antolatu zen, EAEn lan egiten duten hedabideetako profesionalei ikerketa 

horren berri emateko.  

 

Bestalde, 2002 eta 2005 bitartean, Emakundek “Generoa eta hedabideak programa” 

jarri zuen abian. Hedabideetako profesionalak sentsibilizatzen emandako urteen ondoren, 

ikusi genuen beharrezkoa zela hedabideekin gertuagotik lan egitea eta barrutik esku 

hartzea, aldaketa sakonak eta iraunkorrak egin ahal izateko. Horrela, Emakundek 

hedabideekiko hurbilpen prozesu bat abiarazi zuen 2002ko maiatzean, beren lana 

aztertzeko aholkularitza eta prestakuntza programa bat eskaintzeko. Programaren helburua 

zen hedabide bakoitzean lan-talde iraunkorrak sortzea, hausnarketa eta berrikuspena egin 

zezaten, beren ekoizpenak eta emakumezkoen eta gizonezkoen tratamendua hobetzeko. 

Generoaren ikuspegia txertatu behar zuten beren eguneroko lanean, bai eta -nola ez- 

emakumeen aurkako indarkeria tratatzerakoan ere. Bi komunikabidek parte hartu zuten 

egitasmo honetan: “Euskadi Irratiak” -EITB taldekoa da- eta LOCALIA Gipuzkoa telebistak.  

 

Horrez gain, 2006an, Genero-indarkeriaren tratamendua Euskal Herriko prentsan 

izeneko ikerketaren argitalpena kofinantzatu zuen. Deustuko Unibertsitateko Giza 

Zientzien Fakultatean generoa eta hedabideen gaia lantzen duen ikerketa-taldeak egin zuen 

azterlana. Ikerlanean, 2003ko irailetik 2004ko ekainera bitartean Berria, Deia, El Correo, El 

Diario Vasco eta Gara egunkarietan argitaratutako 1.337 testu aztertzen dira eta 

gomendioak ematen dira prentsan emakumeen aurkako indarkeria nola landu behar den 

azaltzeko.  

 

5. Profesionalen prestakuntza 

 

EAEko herri-administrazioek etxeko tratu txarren eta sexu-indarkeriaren aurrean behar den 

bezala erantzutea nahi bada, ezinbestekoa da biktimei laguntzen dieten profesionalek 

prestakuntza egokia edukitzea. Horren jakinaren gainean egonda, Erakundeak berariazko 

prestakuntza eman die hainbat esparrutako profesionalei: osasun-arlokoei, poliziei, gizarte-

zerbitzuetakoei, hezkuntza-alorrekoei eta Justizia Administrazioko langileei. 

 

Eginkizun horretan, nabarmentzekoak dira Emakundek bultzatu eta lagundu dituen 

Emakume eta gizonen berdintasunaren gaineko Masterra eta Emakumeen aurkako 

indarkeriaren arloan esku hartzeko Masterra, hurrenez hurren, Euskal Herriko 

Unibertsitateak eta Deustuko Unibertsitateak antolatutakoak. Bere izenak adierazten 

duenez, Deustuko Unibertsitateko Masterrak beren beregi lantzen du emakumeen aurkako 

indarkeriaren gaia. Fenomeno honen gainean gehiago jakin nahi dutenentzat eta diziplina 

anitzeko ikuspegi batetik esku-hartzeko gaitu nahi dutenentzat da. 

 

6. Informazioa eta aholkularitza 

 

Alde batetik, Emakundek informazioa eta aholkularitza teknikoa eskaintzen dizkie 

erakunde publikoei eta pribatuei, emakumeen aurkako indarkeriarekin lotutako proiektuak 

eta ekimenak aurrera ateratzeko hainbat alorretan: ikerketa, sentsibilizazioa, prebentzioa, 

prestakuntza eta sorospena emateko esku-hartzea.  

 

Emakundek generoaren gaian espezializatutako dokumentazio-zentroa dauka, 

Emakunderen beraren informazio- eta dokumentazio-beharrei erantzuteaz gain, Euskal 

Autonomia Erkidegotik edo Estatuko beste erkidegoetatik nahiz atzerritik datozen 

informazio-eskariei erantzuteko. Dokumentazio-zentroak emakumeen aurkako indarkeriari 

buruzko dokumentu-funts handia dauka. 

 

Horrez gain, emakumeen kontrako indarkeriari buruzko eremu espezifikoa dauka bere web 

orrian (www.emakunde.euskadi.net), non erkidegoan gai horren inguruan egin den 

lanaren berri ematen den. Horretaz gainera, etxeko tratu txarren eta sexu-erasoen 

biktimentzako atala dago emakumeentzako eskubide eta baliabideei buruzko lekuan.  

7. Gizarte-baliabideak 

 

Euskal Autonomia Erkidegoak doako gizarte-baliabideen sare handia du etxeko tratu 

txarren eta sexu-erasoen biktimei laguntzeko: biktimei laguntza psikologikoa eta 

erasotzaileei tratamendua emateko programak, aholkularitza juridikoko zerbitzuak, biktimei 

laguntzeko zerbitzuak, egoitza-baliabideak, diru-laguntzak, enplegurako laguntzak eta 

abar. 

 

Esan dugunez, Emakunde bultzada emateko erakundea da; beraz, ez dagokio baliabide 

horiek zuzenean kudeatu edo gauzatzea. Hori dela eta, Emakunderi, batik bat, 

indarkeriaren biktimentzako baliabideak koordinatzea eta horien jarraipena egitea dagokio, 

eta beharrezkoa denean, beste baliabide batzuk sor daitezen sustatzea.  

 

Ondoren, etxeko tratu txarrak eta sexu-indarkeria jasan dituzten biktimentzat gure 

Erkidegoan diren gizarte-baliabideak aipatuko ditugu, labur-labur: 

 

Aholkularitza juridikoko zerbitzuak  

 

Laguntza juridikoa emateko zerbitzuen bidez, ordenamendu juridikoak egoera horien 

aurrean zer aukera ematen dien ezagutarazi nahi zaie tratu txarrak edo sexu-indarkeria 

jasan dituzten emakumeei: zein eskubide dituzten eta noren aurrean sala ditzaketen 

egintzak, nola eskuratu baliabide juridikoak eta gizarte-baliabideak, eta abar; eta, 

beharrezkoa izanez gero, nola esku hartu prozesu judizialean. Horri dagokionez, kontuan 

hartu behar da sarritan tratu txarren egoerak bere horretan jarraitzen duela biktimek ez 

dakitelako zer eskubide dituzten eta zer gizarte-baliabide dituzten eskura.  

Euskal Autonomia Erkidegoan, auzibide aurreko doako aholkularitza juridikoko zerbitzuak 

daude etxeko tratu txarren edo sexu-indarkeriaren biktimentzat. Araban, Foru Aldundiko 

Gizarte Gaietarako Sailak eta Gasteizko Udalak kontratatutako kabinete pribatu batek 

ematen du zerbitzu hori. Kabinete horrek, halaber, orientazioa ematen du eta prozedura 

judizialen jarraipena egiten du. 

Bizkaian, Bizkaiko Foru Aldundiko Gizartekintzak eskaintzen duen laguntza juridikoko 

zerbitzuaz gain, lurralde horretako hainbat udaletan ere badira aholkularitza juridikoko 

zerbitzuak, Bilboko Udaleko Emakumearen Zerbitzua, esaterako. 

Gipuzkoan, udal batzuek ere auzibide aurreko aholkularitza juridikoko zerbitzuak dituzte. 

Lege-aholkularitza espezializatuko ofiziozko txandak 

 

Emakundek sustatu eta koordinatzen duen erakunde arteko Hitzarmena betez, Eusko 

Jaurlaritzako Justizia, Lan eta Gizarte Segurantza Sailak, Legelarien Euskal Kontseiluarekin 

elkarlanean, EAEko abokatuen elkargo guztietan berariazko ofizio-txandak sortzeko 

ekimena sustatu du, lehendik lanean ari ziren aholkularitza juridikoko zerbitzuen osagarri. 

Helburu nagusia da etxeko tratu txarrak eta sexu-indarkeria jasaten dituzten biktimei lege-

aholkularitzako laguntza ematea, berehalakoa, osoa eta espezializatua: berehalakoa, 

abokatuak kasu larrietan eguneko 24 orduetan egoten direlako; osoa, sorospenaren fase 

guztietan letradu bera arituko delako, bai prozesu zibiletan bai penaletan; eta 

espezializatua, ofiziozko txandan parte hartu ahal izateko, indarkeriari buruzko gutxieneko 

prestakuntza izatea eskatzen zaielako letraduei. 

 

Ofiziozko txanda espezifikoko profesionalek ematen duten aholkularitza doakoa da lan 

hauetan:  

- Aurrez aurreko aholkularitza, salaketa jarri aurretik eta babes-agindua eskatu aurretik. 

- Letradu-laguntza, salaketa jartzean eta babes-agindua eskatzean. 

- Letradu-laguntza babes-agindua emateko bertaratzean eta epaiketa azkarrean, 

bertaratze-egintzan bertan edo hurrengo egunetan egiten denean. 

 

Aholkularitza edo laguntza hori polizia-etxean, epaitegiaren bidez edo gizarte-zerbitzuen 

bidez eska daiteke. Horiek arduratuko dira eskaera bideratzeaz, abokatuen elkargoaren 

telefono zentralizatuaren bidez.  

 

Aipatutako letratu-lan horiez gain, gerora beste jarduera letratu batzuk egiteko (ondorengo 

prozedura penalak edota prozedura zibilak), aurretik ere biktimari laguntzen ibili den 

letratuak lagunduko dio Orientazio Juridikorako Zerbitzuan doako laguntza juridikoa 

eskatzen, doako laguntza juridikoari buruzko urtarrilaren 10eko 1/1996 Legearen 6. 

artikuluan ziurtatzen diren onurez baliatzeko.  

 

Jasandako indarkeriaren ondorio zuzenez aurreragoko prozedura penal edo zibilik badago, 

hasiera batetik biktimari laguntzen hasi zen letratuak hartuko ditu letratu-lanak, biktimak 

konfiantzazko beste letratu bat izendatzea nahi badu salbu. Horrelako kasuetan, 

aukeratutako letratuari dagozkion ordain-sariak ordaindu beharko dizkio, doako justizia 

jasotzeko eskubidea onartzen ez bazaio. 

Biktimari Laguntzeko Zerbitzuak (BLZ) 

 

Zerbitzu hauek doakoak eta borondatezkoak dira, Eusko Jaurlaritzako Justizia, Lan eta 

Gizarte Segurantza Sailaren mendekoak. Kokalekua Gasteiz, Barakaldo, Bilbo eta 

Donostiako epaitegietan duten arren, horien lana lurralde osora zabaltzen da. 

 

Zuzenbidean, psikologian eta gizarte-laguntzan prestakuntza aurreratua jaso duten 

pertsonek kudeatzen dute BLZ. Jarduteko autonomia handia dute. 

 

Zerbitzu horien helburua da delituen biktimei laguntza juridikoa, psikologikoa eta soziala 

ematea, abiaraz litezkeen prozedura polizialetan eta judizialetan. 

 

Zehazki, zerbitzu hauek eskaintzen dira: berehalako laguntza psikologikoa; prozedura 

polizial eta judizialen inguruan aholku ematea prozedurok amaitu arte; berehalako osasun-

arreta behar denean laguntzea; erabil daitezkeen gizarte-baliabideen inguruan orientazioa 

ematea; eta erakundeen arteko elkarlanaren bitartez biktimaren gizarte-inguruneari 

laguntzea, besteak beste. 

 

Horrez gain, abenduaren 11ko 35/1995 Legean arautzen diren laguntzak izapidetzeaz ere 

arduratzen da (35/1995 Legea, indarkeriazko eta sexu-askatasunaren aurkako delituen 

biktimei laguntza emateari buruzkoa). 

 

Tratu txarren eta/edo sexu-indarkeriaren biktima izan diren emakumeei laguntza 

psikologikoa emateko programak 

 

Programa horien helburua da biktimei etxeko tratu txarren eta/edo sexu-indarkeriaren 

ondorioz pairatzen dituzten asaldura psikologikoak gainditzen laguntzea, kasuan kasu 

egokiena den tratamendu psikologikoa aplikatuta. Ondorio psikologikoak oso larriak izan 

ohi dira; tratu txarrak jasan dituzten emakume askok asaldura psikopatologikoak agertzen 

dituzte, hala nola traumaren ondorengo estresa, depresioa, autoestimu urria eta gisakoak. 

Tratamenduari esker lortzen dute emakume horiek bizitza berregitea, beldurrak gainditzea 

eta, azken batean, bizitako egoeraren aurrean erreakzionatzea. Hori guztia kontuan 

hartuta, ikusi zen ezinbestekoa zela EAEko hiru lurraldeetan laguntza psikologikoko 

programak abiaraztea, indarkeriaren biktima izandako emakumeei arazoari aurre egiten 

laguntzeko. 

 

Araban, 1991. urtean, tratu txar eta/edo sexu-erasoen biktima izandako emakumeei 

laguntza psikologikoa emateko programa eratu zen, Arabako Foru Aldundiak, Gasteizko 

Udalak, Euskal Herriko Unibertsitateak eta Emakundek sinatutako lankidetza-hitzarmenen 

bitartez. Gaur egun, programa kanpo-esleipen bidez ematen da, Arabako Foru Aldundiak 

eta Gasteizko Udalak sinatutako hitzarmenetan oinarrituta.  

 

Bizkaian, 1992. urtean hasi zen tratu txar eta/edo sexu-erasoen biktima izandako 

emakumeei laguntza psikologikoa emateko programa; Bizkaiko Foru Aldundiak, Euskal 

Herriko Unibertsitateak eta Emakundek sinatutako lankidetza-hitzarmenen bitartez, han 

ere. Gaur egun, foru-aldundiaren menpe dago programa. 

 

Amaitzeko, Gipuzkoan, 1989. urteaz geroztik ari dira programa horiek eskaintzen, eurak 

izan ziren aitzindari; hasieran, beste lurralde horietakoak bezalako hitzarmenekin eskaini 

ziren, eta, gaur egun, Gipuzkoako Foru Aldundiak eta psikologoen elkargoak sinatutako 

hitzarmenen bitartez eskaintzen dira.  

 

Tratu txarrak ematen dituzten gizonei tratamendu psikologikoa emateko programak 

 

Bizkaian 1995eko urrian hasi ziren tratu txarrak ematen dituzten gizonei tratamendu 

psikologikoa emateko programak, Bizkaiko Foru Aldundiko Gizartekintzaren, EHUren eta 

Emakunderen arteko lankidetza-hitzarmen baten bitartez. Gaur egun, foru-aldundiaren 

menpe dago programa. 

 

Donostiako instrukzio-epaitegietan 1990etik 1992ra bitartean lehenbiziko saio pilotu bat 

egin ondoren, tratu txarrak ematen dituzten pertsonei tratamendua emateko zerbitzua 

etengabe eskaintzen da Gipuzkoan 1993az geroztik. Egun, Gipuzkoako Foru Aldundiaren 

Giza Eskubide, Enplegu eta Gizarteratze Departamentuak eta lurralde horretako 

psikologoen elkargoak sinatutako hitzarmen baten bitartez eskaintzen da.  

 

Amaitzeko, Araban 1998an ezarri zen programa. Gaur egun Arabako Foru Aldundiaren eta 

Gasteizko Udalaren menpe dago.  

 

Programa hauek garrantzitsuak dira; izan ere, tratu txarrak jasaten dituzten emakumeek 

beren bikote-kidearekin bizitzen jarraitu behar izaten dute halabeharrez, nahikoa baliabide 

ekonomikorik ez daukatelako edo, sarritan, bikote-kide horrekiko mendetasun afektiboa 

dutelako, edo berezko nortasunik ez dutelako eta abar. Horrelakoetan, funtsezkoa da 

biktimak jasoko duen tratamendua, baina ez da nahikoa izango aldi berean gizonarekin ere 

lan egiten ez bada. Hortaz, konponbiderik aurkitu ezean, litekeena da tratu txarrak 

errepikatzea eta familiako kide guztiengana zabaltzea. 

Horregatik, emakumeak etxean jasaten dituen tratu txarrak osoki tratatzeko, tratu txarrak 

ematen dituen pertsonari ere laguntza psikologikoa eman behar zaio, horrek biktimarekin 

bizitzen jarraitu dezakeelako edo, bereizita egon arren, tratu txarrak ematen dituen 

pertsonak beste emakume batekin ere jokabide bera izan dezakeelako. 

 

Tratu txarrak ematen dituzten gizonentzako tratamenduen eraginkortasuna ikertzen hasi 

berriak diren arren, programa horien arduradunen iritziz, emaitza onak ari dira ematen, eta 

horrek adore ematen du lan horretan jarraitzeko. Programa horrek Bizkaian 1995etik 

2000ra arteko aldian eman dituen datuen arabera, tratamendua jaso zuten ehun 

pazienteen artean, % 40koa izan da arrakasta-tasa (jazarpenik gabeko banantzea edo 

indarkeriarik gabeko elkarbizitza). Horrez gain, terapian porrot egin zuten ehun bikotetatik 

berrogeitan, emakumeak banantzea erabaki zuen; hortaz, tratu txarrak eman dituen 

pertsonekin egindako terapiaren emaitza txarra izan arren, esan daiteke programa pizgarri 

izan daitekeela emakumeek banantzeko erabakia hartu, eta bere bizimodua berregin 

dezaten.  

 

Telefonozko arreta-zerbitzua, tratu txarren eta/edo sexu-indarkeriaren biktima izan diren 
emakumeentzat  
 

Zerbitzu hau Eusko Jaurlaritzaren Etxebizitza eta Gizarte Gaietako Sailaren mende dagoen 

baliabidea da. Erkidego osorako da, doakoa, eta etxeko tratu txarren eta sexu-erasoen 

biktimei 24 orduz eskaintzen die telefonozko arreta. Zerbitzuaren telefono-zenbakiak hauek 

dira: 900 840 111 eta 016. Ezaugarriak:  

- Doako zerbitzua. 

- 24 orduko arreta, urteko egun guztietan. 

- Edonoren eskura dago, bereziki, tratu txarrak edo sexu-erasoak jasan dituzten 

emakumeentzat nahiz familiakoentzat edo hurbilekoentzat eta biktimei arreta emateko 

zerbitzu publikoetako profesionalentzat. Dei bakar bat ere ez da uzten erantzun gabe. 

- Konfidentzialtasuna eta anonimatua bermatzen ditu: ez dago jakiterik nork deitzen 

duen, ez nondik deitzen duen ere (egindako deia ez da inon erregistratzen, ez 

fakturetan ez beste ezertan). 

- Euskaraz, gazteleraz, ingelesez eta frantsesez erantzuten da. Arabiarrez, txineraz eta 

errumanieraz ere erantzuten du, gailu espezifiko baten bidez. Atzerritarrak Heldura 

(Etorkin Atzerritarrei Laguntza Juridiko-Soziala emateko Zerbitzua) bideratu daitezke 

aholkularitza juridikoa behar badute, edo Biltzenera (kulturen arteko bitartekaritza 

egiten duen euskal zerbitzua), telefono bidezko arreta beste edozein hizkuntzatan 

jasotzea behar badute. 

- Euskal Gorrak-Gorren Elkarteen Euskal Federazioarekin sinatutako hitzarmen bati esker, 

entzumen-desgaitasunak dituzten pertsonei laguntzea ere bermatuta dago. 

- SOS DEIAKen larrialdirako telefono-zerbitzuarekin sinatutako hitzarmenari esker, 

berehalako laguntzarako protokoloa ere badago, behar dutenentzat. 

- Laguntza orokorra ematen dugu, emakumeak, horien seme-alabak eta euren kargura 

dauden edadetuak artatzen baititugu. 

- Zerbitzuak ez gainjartzeko printzipioaren arabera jarduten da, bikoiztasunik ez 

gertatzeko eta sarea bera ez desegituratzeko. 

- Duen baliorik handiena da laguntza psikologiko espezializatua ematea, hurbilekoa izatea 

eta ondo jakitea biktimak zein baliabidetara bideratu, horiekin koordinatuta jarduten 

baitute. 

- Balio erantsia ere badu: gizarte-zerbitzuetara, osasun-zerbitzuetara edota zerbitzu 

judizialetara jotzeko bidea azkartzen eta zabaltzen du, baina ez ditu ordezten. 

 

Egoitza-baliabideak 

 

Dauden egoitza-aukera guztiek izaera ordezkatzailea izan behar dute, emakumeak beren 

etxean seguru egotea eta erasotzaileak etxea uztea baita helburua. Hala ere, horiek 

ezinbesteko baliabidea dira oraindik ere, beren ohiko bizilekua uzteko beharra duten eta 

beste inora joaterik ez duten etxeko tratu txarren biktimei babesa eta aldi baterako bizilekua 

emateko beharrari erantzun ahal izateko. 

 

Gure erkidegoan, funtsean, harrera-baliabide mota bi daude: egonaldi laburrekoak 

(larrialdietako eta berehalako harrerarako zerbitzuak) eta egonaldi ertainekoak (harrera-

etxebizitzak eta -zentroak). Zainketa handiagoa duten beste baliabide batzuen aldean, une 

honetan harrera-etxebizitzak eta harrera-zentroak dira oinarrizko harrera-baliabidea gure 

erkidegoan, zeren eta uste dugu baliabiderik egokienak direla bai pribatutasunezko giro 

batean autonomia pertsonala berreskuratzeko prozesuetarako, bai biktimaren bizimodua 

normalizatzeko eta hura gizarteratzeko.  

 

Gure Erkidegoan, erakunde pribatuen menpe daudenez gain, foru-aldundiek eta toki 

erakundeek kudeatutako 59 harrera-etxebizitza eta -zentro daude, berariaz horretarako 

prestatuak eta erabilera anitzekoak, etxeko tratu txarren biktimak hartzeko. Lurraldeka, 

honela banatuta daude: 19 Arabako Lurralde Historikoan, 19 Bizkaikoan eta 21 Gipuzkoakoan. 

EGOITZA-BALIABIDEAK 

 TITULARTASUNA Kopurua 

Arabako Foru Aldundia 2 

Vitoria-Gasteizko Udala 16 ARABA 

Laudioko Udala 1 

Bizkaiko Foru Aldundia 2 

Barakaldoko Udala 1 

LURRALDE 

HISTORIKOA

K 
BIZKAIA 

Bilboko Udala 7 

Basauriko Udala 2 

Durangoko Udala 1 

Ermuko Udala 1 

Galdakaoko Udala 1 

Santurtziko Udala 1 

Sestaoko Udala 1 

Busturialdeko Mankomunitatea 1 

 

Mungialdeko Mankomunitatea 1 

Andoaingo Udala 1 

Arrasateko Udala 1 

Beasaingo Udala 1 

Eibarko Udala 1 

Hernaniko Udala 1 

Lasarte-Oriako Udala 1 

Errenteriako Udala 1 

Usurbilgo Udala 1 

Asteasuko Udala 1 

Azpeitiko Udala 1 

Donostiako Udala 5 

Irungo Udala 2 

Pasaiako Udala 1 

Tolosako Udala 2 

 

GIPUZKOA 

Zarauzko Udala 1 

Larrialdietako edota berehalako harrerarako zerbitzuak 

 

Harrera-etxebizitzen eta -zentroen eskaintzaren osagarri, larrialdietako eta berehalako 

harrerako zerbitzuak daude, gizarte-zerbitzuen jardunaren ohiko orduetatik kanpora 

gertatzen diren segurtasun- eta egonleku-eskari premiazkoei erantzuteko.  

 

Gasteizen Larrialdietako Gizarte Zerbitzu bat dago, biktimei lehen laguntza emateko eta 

ondoren harrera-etxeetara bidaltzeko. Arabako Lurralde Historiko osorako da, eta 8:00etatik 

22:00etara dago irekita, langileak bertan daudela; ordu horietatik kanpora, langileek 

pertsona-bilagailua daramate (tel.: 945/13.44.44). Zerbitzu horretaz Udalaren beste telefono 

honen bidez ere baliatu daiteke: 900 701 700; 24 orduz dago, informazioa emateko eta 

desbideratzeak egiteko. 

 

Bizkaian, alde batetik, Gizarte-larrialdietako Udal-Zerbitzua dago, Bilboko Udalarena; 

Gasteizko Udalaren antzera funtzionatzen du: 8:00etatik 22:00etara, langileak bertan 

daudela; gauez, telefono baten bidez aurki daitezke (tel.:94/470.14. 60). Bestalde, Bizkaiko 

Foru Aldundiak ere larrialdiko harrera-zerbitzu bat du, Gizartekintza Sailaren menpekoa, eta 

gizarte-zerbitzuen jardunaren ohiko orduetatik kanpora egonlekua behar duten emakumeak 

hartzen dira. Zerbitzu hori eskatzeko, 112 (SOS DEIAK) telefono-zenbakira deitu behar da.  

 

Gipuzkoan, etxeko tratu txarrak eta sexu-indarkeria jasaten duten emakumeek eskatzen 

dituzten larrialdiko segurtasun-eskaerei erantzuten zaie Foru Aldundiko Gizarte Politikarako 

Departamentuak duen zerbitzuaren bidez; egoera baloratu ondoren, harrera-baliabidera 

laguntzen dio, biktimaren egoitza-lekuaren arabera. Zerbitzuaren ordutegia 24 ordukoa da, 

urteko egun guztietan; 8:00etatik 22:00etara langileak bertan daude, eta 22:00etatik 

8:00etara, pertsona-bilagailua daramate. Telefono hauetara deitu behar da: 943/22 44 11 

eta 112. Horretaz gainera, Foru Aldundiak Larrialdietako Harrera Zentro bat du (Urrats), 

Gipuzkoako Lurralde Historikoan tratu txarrak eta sexu-indarkeria jasaten duten biktimak, 

bizilekua utzi beharrean daudenak, berehala hartzeko, Donostian bizi direnak izan ezik, 

horiek udalaren zerbitzuek artatuko baitituzte. Udal horrek, larrialdietan emakumeak 

berehala hartzeko zerbitzua du, tratu txarrak eta sexu-indarkeria jasaten duten 

emakumeak babesteko eskaerari erantzuteko. Zerbitzuaren ordutegia 24 ordukoa da, 

urtean 365 egunez, langileak bertan daudela. Zerbitzu hori eskatzeko, telefono-zenbaki 

hauetara deitu behar da: 617 630 769 eta el 112 (SOS-Deiak). Telefono horien bidez, 

Udalaren Harrera-etxeetara ere jotzen da. Tratu txarrak eta sexu-erasoak jasaten dituzten 

emakumeak, segurtasunagatik beren etxebizitzak utzi beharrean daudenak, artatzen 

dituzte bertan.  

Etxebizitza 

 

Eusko Jaurlaritzaren Etxebizitza eta Gizarte Gaietako Sailak Genero-indarkeriaren 

biktima diren emakumeei etxebizitza babestua eskaintzeko Jarduketa Plana 

deiturikoa onartu zuen, 2004. urtean. Plan horretan, funtsean, hiru neurri jasotzen dira: 

 

- Etxeko tratu txarren biktimentzat kupo bat sartzea etxebizitza sozialen edo babes 

ofizialekoen zozketetan, errentan emateko. Salbuespenez, tratu txarren biktimak 

eskakizunak betetzetik salbuetsi daitezke Etxebizitza sailburuaren agindu baten bidez, 

betiere, etxebizitza baten beharra dutela egiaztatu baldin bada.  

- Tratu txarren biktima diren emakumeei aukera ematea, etxebizitza baten jabe badira 

edo etxebizitza bat erabiltzeko ahala badute, hura laga eta trukean babes ofizialeko bat 

hartzeko, baldin eta segurtasun-arrazoiengatik beste leku batera aldatu beharra baldin 

badute. Errentan baino ezingo zaie eman babes ofizialeko etxebizitza hori. 

- Kasu larrietan eta salbuespenezkoetan, zuzen-zuzenean etxebizitza bat errentan 

ematea. Kasu larria eta salbuespenezkoa izatea, ezaugarri hauen arabera baloratuko da:  

o Eskatzaileak lehenago udalen edo foru-diputazioen harrera-etxeak erabili izana, 

eta haietan gehienez egin ahal den egonaldia bete izana eta haietan ezin 

jarraitzea. 

o Etxebizitza bilatzen ibiltzea, behar besteko aldi batez, eta ez aurkitzea. 

o Non bizi ez edukitzea ez familia-sarean ez eta gizarte-sarean. 

 

Aipatutako Planean jasotako zenbait neurriri arauzko babesa emateko, Etxebizitza eta 

Gizarte Gaietako sailburuaren 2006ko urriaren 4ko agindua onartu zen, genero-

indarkeriaren biktima diren emakumeentzat etxebizitzaren arloko ekintza positiboko 

neurriak jasotzen dituena21. 

 

Laguntza ekonomikoak 

 

Estatuko laguntza ekonomikoez gain (INEMek ematen duen gizarteratzeko errenta aktiboa22 

eta indarkeriazko delituen eta sexu-erasoen biktimentzako laguntzei buruzko abenduaren 

11ko 35/1995 Legearen bidez emandakoak23), Euskal Autonomia Erkidegoari dagokionez, 

esan behar da Gizarteratzeko Gutxieneko Diru-sarrerak arautzen dituen apirilaren 20ko 

198/1999 Dekretuak24, gutxieneko diru-sarreren (egun oinarrizko errenta deiturikoen) 

onuradunen artean berariaz aipatzen dituela tratu txarrak jasatearen ondorioz ohiko 

                                                 
21 2006-10-11ko EHAA. 
22 945/2003 Errege Dekretuaz onartua (2003ko abuztuaren 6ko BOE). 
23 1995eko abenduaren 12ko BOE. 783/1997 Errege Dekretuaz garatutako Legea (1997ko maiatzaren 27ko BOE). 
24 1999ko maiatzaren 20ko EHAA. 

bizilekua utzi behar izan duten eta oinarrizko beharrei erantzuteko baliabide ekonomiko 

nahikoak ez dituzten biktimak. Onuradun batek jaso dezakeen oinarrizko errenta lanbide 

arteko gutxieneko soldataren % 88raino iristen da, eta bizikidetza-unitatea osatzen duen 

kideen kopuruaren arabera handitzen da. 

 

Bestalde, Justizia, Lan eta Gizarte Segurantza sailburuaren 2007ko azaroaren 27ko 

Aginduaren bitartez, Eusko Jaurlaritzak abenduaren 28ko 1/2004 Lege Organikoaren 27. 

artikuluan genero-indarkeria jasaten duten emakumeentzat jasotzen diren gizarte-

laguntzak eskuratzeko prozedura arautu du (1/2004 Lege Organikoa, Genero-indarkeriaren 

aurkako babes osoko neurriei buruzkoa). Bikotekidearen indarkeria jasan duten 

emakumeek izango dute laguntza hori eskuratzeko aukera, baldintza hauek betetzen 

badituzte: EAEn erroldatuta egotea, indarrean dagoen erakunde arteko gutxieneko 

soldataren ehuneko 75etik gorako errentarik ez izatea, eta lana lortzeko zailtasun bereziak 

izatea. 

 

 Horretaz gain, oinarrizko errentaren izapideak egin arte itxoiterik ez dagoenean, 

hainbat udalek, berehala, premiazko laguntza ekonomikoak ematen dizkie tratu txarrak 

jasan ondoren etxea utzi behar duten eta norbera eta bere seme-alabak bizitzeko baliabide 

ekonomikorik ez duten emakumeei. 

 

Laneratzeko eta gizarteratzeko laguntzak 

 

Herri-administrazioek langabetuak gizarteratzeko eta laneratzeko eskaintzen dituzten ohiko 

laguntzak ere eskura ditzakete etxeko tratu txarrak jasan dituztenek. Gainera, abenduaren 

23ko 329/2003 Dekretuak25 (lanerako laguntzak arautzen ditu) eta abenduaren 23ko 

327/2003 Dekretuak 26 (lan-aukerak areagotzeko eta laneratzea sustatzeko neurriak 

arautzen ditu) espresuki sartzen dituzte etxeko tratu txarren biktimak, Eusko Jaurlaritzako 

Justizia, Lan eta Gizarte Segurantza Sailak ematen dituen diru-laguntza horiek jasotzeko 

aukera dutenen taldean. 

 

8. Erakundeen arteko koordinazioa 

 

Etxeko tratu txarren arazoa egiturazkoa eta dimentsio anitzekoa da, eta erakunde eta 

eragile ugari ari da arazo hori gizartetik erauzteko lanean. Lan hori zinez eraginkorra izango 

bada, funtsezkoa da erakunde guztiek beren jarduera-eremuan egiten dituzten jarduerak 

koordinatuak izatea, koherenteak eta elkarren osagarriak. EAEko herri-aginteek arazoari 

                                                 
25 2003ko abenduaren 31ko EHAA. 
26 2003ko abenduaren 31ko EHAA. 

ematen dioten erantzuna koordinatzea da, hain zuzen, Emakunderen egitekoetariko bat. 

Funtsean, Emakundek hiru bide ditu koordinazioa sustatzeko: plangintza egitea (lehen ere 

azaldu dugu); koordinaziorako kide anitzeko organoak sortzea —Sail arteko Batzordea eta 

Erakunde arteko Batzordea—; eta erakunde arteko protokoloak eta hitzarmenak egitea.  

 

8.1. Sail arteko Batzordea eta Erakunde arteko Batzordea 

 

Emakume eta Gizonen Berdintasunerako Sail arteko Batzordea abenduaren 26ko 

261/2006 Dekretuaz arautu zen27. Emakunderi atxikita dago, eta gizon eta emakumeen 

berdintasunaren arloan Eusko Jaurlaritzak egiten dituen lanak koordinatzeko organoa da. 

Lehendakaria da batzordeburua eta Eusko Jaurlaritzako Sail orotako ordezkariak, 

sailburuordeak, dira kide. Talde tekniko bat du bere lana egiten laguntzeko.  

 

Emakume eta Gizonen Berdintasunerako Erakunde arteko Batzordea urtarrilaren 

16ko 5/2007 Dekretuaz arautu zen28. Gizon eta emakumeen berdintasunaren arloan 

erkidegoko, foru eta toki administrazioek egiten dituzten politikak eta programak 

koordinatzen dituen organoa da. Emakunde egongo da lehendakaritzan; kideak, berriz, 

Eusko Jaurlaritzako, Araba, Bizkai eta Gipuzkoako aldundietako eta Eudeleko ordezkariak 

izango dira; guztiek ordezkari-kopuru bera izango dute. Talde tekniko bat du bere lana 

egiten laguntzeko.  

 

 Batzorde horietan, emakumeen kontrako indarkeriaren arloan 4/2005 Legea 

gauzatzeko eta Emakume eta Gizonen arteko Berdintasunerako Plana gauzatzeko urtero 

zein neurri ezarriko duen azaltzen du erakunde bakoitzak, eta arlo horretan hartutako 

konpromisoei jarraipena egiten zaie. 

 

8.2. Sexu-erasoen biktimei laguntza emateko koordinazio-akordioak 

 

Emakundek eskatuta, 1993. eta 1994. urteetan, EAEko Lurralde bakoitzean, sexu-erasoen 

Biktimei Laguntzeko Koordinazio Akordioak hartu zituzten kasu horietan esku hartu behar 

duten erakundeek: epailetzak, fiskaltzak, polizia-erakundeek, auzitegi-medikuek eta Eusko 

Jaurlaritzak, Osasun, Herrizaingo eta Justizia, Ekonomia, Lan eta Gizarte Segurantza sailen 

bitartez eta Emakunderen bitartez. 

 

Aipatutako akordioen helburua da era horretako delituen aurrean jarduteko jarraibide 

batzuk ezartzea lan horretan diharduten erakundeen artean, eraginkortasun handiagoa 

                                                 
27 2007ko urtarrilaren 17ko EHAA. 
28 2007ko otsailaren 1eko EHAA. 

lortzeko bai biktimen eskubideak babesten eta defendatzen, bai erasotzaileak epaileen 

eskueran jartzeko ikerketa-lanetan. 

 

Sinatutako akordioen artean protokolo mediko bateratu bat ezartzeko konpromisoa ere jaso 

zen, delitu horien kariaz esku hartu behar duten erakunde guztiek datu berberak jaso 

ditzaten eta biktimek adierazpen berberak behin eta berriz egin behar izan ez ditzaten. 

 

8.3. Etxeko tratu txarrak eta sexu-erasoak jasaten dituzten emakumeei 

laguntza hobea emateko erakunde arteko Hitzarmena. 

 

2001eko urriaren 18an Etxeko tratu txarrak eta sexu erasoak jasaten dituzten emakumeei 

laguntza hobea emateko erakunde arteko Hitzarmena sinatu zen, eta beraren bitartez sartu 

ziren indarrean 2000ko azaroaren 25ean erakunde arteko protokoloan hartutako 

konpromisoak. EAEko agintari nagusiek sinatu zuten Akordioa: lehendakariak, Euskal 

Autonomia Erkidegoko Administrazioa ordezkatuz; Euskal Autonomia Erkidegoko Auzitegi 

Nagusiko lehendakariak, Botere Judizialaren Kontseilu Nagusia ordezkatuz; Euskal 

Autonomia Erkidegoko Auzitegi Nagusiko fiskal-buruak, Fiskaltza ordezkatuz; hiru ahaldun 

nagusiek, foru-aldundiak ordezkatuz; Eudeleko lehendakariak, EAEko udalerriak 

ordezkatuz, eta Abokatuen Euskal Kontseiluko lehendakariak eta Sendagileen Euskal 

Kontseiluko lehendakariak, elkargo horietako kideak ordezkatuz.  

 

Akordio honek osatu eta hobetu egiten ditu sexu-erasoen biktimentzako laguntza 

koordinatzeko lurralde historiko bakoitzean lehendik ziren akordioak. Akordioa egiteko, 

aipatutako koordinazio-akordioez gain, beste esparru batzuetan lehendik ziren protokoloak 

eta jarraibideak ere kontuan hartu ziren, hala nola Eusko Jaurlaritzako Segurtasun 

Sailburuordetzak tratu txar eta sexu-erasoen aurrean jokatzeko emandako jarraibideak, 

edo Osasun Sailaren osasun-protokoloa -Emakundek ere parte hartu zuen agiri horiek 

guztiak egiten-. Gainera, protokoloa egiteko orduan, ahalegina egin zen arlo honetan 

zerikusia duten sektore guztiek edo gehienek parte hartu zezaten. Horretarako lan-talde 

bat eratu zen aipatutako erakundeen ordezkariez osatuta eta Emakundek koordinatuta. 

Talde horrek Emakundek landutako zirriborro baten gainean lan egin zuen, zeina gaiarekin 

zerikusia duten erakunde eta pertsonei bidali zitzaien (berdintasunaren aldeko zerbitzuei, 

emakumeen elkarteei, gaian zerikusia duten beste elkarte batzuei eta adituei, besteak 

beste), ekarpenak egin zitzaten. Lan-taldeak hiru bilera egin ostean, behin betiko agiria 

adostu zen, eta -lehen esan dugunez- azaroaren 25ean sinatu zen. 

 

Etxeko tratu txarrak eta sexu-erasoak jasaten dituzten biktimei laguntza ematen dieten 

erakundeak hobeto koordinatzea du xede, biktimei babes osoa eman ahal izateko arlo 

sanitario, polizial, judizial eta sozialean. Horretarako, kasu hauetan profesionalek erabili 

beharreko jarraibide eta irizpideak ezarri dira, bai profesional bakoitzak bere esparruan 

egin beharreko lanerako, bai erakundeen arteko harremanetarako.  

 

Jarraibide eta irizpide horiek behar den bezala aplikatuko direla ziurtatzeko, hitzarmena 

sinatu duten erakundeek konpromisoa hartu dute hitzarmenaren edukiak profesionalei 

ezagutarazteko, prestakuntza-planak abiarazteko eta beharrezkoak diren giza baliabideak 

eta baliabide material eta teknikoak jartzeko. 

 

Hitzarmenaren bidez, halaber, Jarraipen Batzorde bat eratu da. Batzorde honen egitekoa 

da hitzarmenean ezarritako jarraibide eta irizpideak benetan aplikatzen direla ziurtatzea eta 

arlo honetan diharduten erakundeek hartutako konpromisoak nola gauzatzen diren 

zaintzea. Emakunde-Emakumearen Euskal Erakundeko lehendakaria da batzordeburu; 

kideak, berriz, erakunde hauetan sailburuorde maila edo antzekoa duten ordezkariak: 

Botere Judizialaren Kontseilu Nagusia, Fiskaltza, Eusko Jaurlaritzako Lehendakaritza Saila, 

Herrizaingo Saila, Osasun Saila, Etxebizitza eta Gizarte Gaietako Saila, Justizia, Lan eta 

Gizarte Segurantza Saila, Foru Aldundiak, Eudel, Abokatuen Euskal Kontseilua eta 

Sendagileen Euskal Kontseilua. 

 

Jarraipen Batzordeko kideei behar duten laguntza teknikoa emateko, Erakunde arteko 

Talde Teknikoa osatzea aurreikusten da hitzarmenean. Hitzarmenean parte hartzen duten 

erakundeetako teknikariek osatuko dute.  

 

Jarraian, Jarraipen Batzordeak egindako lanik aipagarrienak aipatuko ditugu:  

 
- Erakunde arteko akordioa aplikatzeko urteko planak onartu ditu; hitzarmena 

sinatu duten erakundeek ekitaldi bakoitzerako beren gain hartu dituzten jarduerak 

jasotzen dira.  

- Bilakaeraren jarraipenari buruzko txostena eta urteko ebaluazioa onartu ditu. 

Lehenbizikoan, hitzarmena sinatu duten erakundeek urtean zehar gauzatu dituzten 

ekintzak zehazten dira, hitzarmenaren jarduera-protokoloan aipatzen diren neurriak eta 

jarraibideak benetan aplikatu direla bermatzeko. Bigarrenean, erakunde bakoitzaren 

jardute-eremuan jardute-protokoloa zenbateraino bete den ikusteko, erakunde bakoitzak 

egindako balorazioa jasotzen da hitzez hitz. 

- Erakunde arteko komunikazio-kanpaina diseinatu eta finantzatu du, urtero. 2006. 

urtera arte egin da, azaroaren 25eko ospakizuna dela-eta (emakumeen aurkako 

indarkeria ezabatzeko nazioarteko eguna). 

- 2002an eta 2003an, Gizarte-zerbitzuetako profesionalak prestatzeko plan 

bateratua onartu eta abian jarri zuen, HAEEren laguntzaz. 

- “Etxeko tratu txarrak jasaten dituzten emakumeentzako segurtasun-plana” 

onartu zuen. 2002ko azaroaren 25ean onetsi zen, eta 2004ra arte egon zen indarrean. 

Segurtasun-planean 17 neurri jasotzen dira;  urte horietan garatu dira, esku-hartzearen 

4 esparrutan: batetik, biktimei informazioa ematea (hainbat euskarritan materialak 

prestatu dira, kasu horietan zer egin behar duten eta seguru egoteko zer neurri hartu 

behar dituzten azaltzeko); beste batetik, poliziaren babesa (biktimentzat polizia-

babeseko sistema bereziak jarri dira, 112 larrialdi zerbitzua —SOS DEIAK— aktibatu da, 

bai eta fax zenbaki berezi bat ere zerbitzu hori entzumen-urritasuna dutenek ere izan 

dezaten); bestetik, prozesu judizialean babesa ematea (ofiziozko txanda bereziak eta 

“familia biltzeko guneak” jarri dira, “epaiketa azkarrak” ezarri eta ebaluatzeko 

baliabideak prestatu dira, prozesuaren fase guztietan biktimei hobeto laguntzeko bideak 

jarri dira eta babes-agindua errazago aplikatu ahal izateko protokoloak onartu dira29n); 

eta, azkenik, gizarte-babesa ematea, (erakunde arteko sentsibilizazio-kanpainak sortu 

dira; protokolo edo prozedurak finkatu dira hilketa gertatuz gero erakundeen aldetik 

nola erantzun zehazteko; biktimei laguntzen dieten boluntario-elkarteentzako diru-

laguntzak handitu dira, eta Etxean tratu txarrak jasaten dituztenak artatu eta egoitza 

emateko baliabideak berrantolatu eta hobetzeko programa onartu da; etxebizitza, 

prestakuntza edo enplegua ematerakoan etxeko tratu txarra jaso dutenei lehentasuna 

eman zaie, hobeto gizarteratu nahiz laneratu daitezen; eta azkenik, Berdinsarea sortu 

da, Berdintasunaren aldeko eta Emakumeen aurkako indarkeriaren kontrako 

Udal Sarea, tokian-tokian gai horren inguruko programa eta jarduerak bultzatzeko, 

esperientziak trukatzeko, eta koordinatuta eta elkarrekin jarduteko). Sarea Eudelek eta 

Emakundek sinatu zuten hitzarmen baten ondorioz sortu zen formalki, 2006aren 

hasieran, eta egun 40 udal inguruz osatuta dago. Berdinsareak arlo honetan egin dituen 

jardueren artean, aipatzekoak dira: emakumeen aurkako indarkeriaren kontrako udal-

kanpainak, 2006tik aurrera azaroaren 25eko ospakizuna dela-eta egindakoak; Etxeko 

tratu txarrak eta sexu-erasoak jasaten dituzten emakumeei laguntza hobea emateko 

tokiko protokoloak eta neurriak hartzeko jarraibide-gida (2006); udalen artean eratutako 

lan-taldeak, eta, HAEEren laguntzaz tokiko protokoloak egitearen inguruan 2006an, 

2007an eta 2009an antolatutako ikastaroak. 

- Gizarte zerbitzuen eremuan etxeko indarkeriaren biktimak babesteko 

aginduaren eraginkortasuna bermatzeko koordinazio-protokoloa onartu zuen 

2004an. Bertan babes-agindua zertan datzan azaltzen da eta erakunde bakoitzak hura 

aplikatzeko zein jarraibide bete behar dituen. Justizia, Lan eta Gizarte Segurantza 

                                                 
29 2003an, Justizia, Lan eta Gizarte Segurantza Sailak bultzatuta, lurralde historiko bakoitzean sinatu ziren Etxeko 
indarkeriaren biktimak babesteko aginduaren eraginkortasuna bermatzeko koordinazio protokoloak. Sail horrez 
gain, ondorengo erakunde hauek sinatu zituzten: Probintzia Auzitegiak, Magistratu Dekanoek, Fiskaltzak, 
udaltzaingoek, eta Abokatuen eta Prokuradoreen Elkargoek. Dena den, protokolo hauek aldatu egin ziren, ondoren 
beste batzuk izenpetu zirelako, hain zuzen ere, Genero indarkeriaren aurkako babes osoko neurriei buruzko 
Legearen eta etxeko indarkeriaren biktimak babesteko aginduaren eraginkortasuna bermatzeko koordinazio 
protokoloak. Protokolo hauek guztiak www.justizia.net helbidean aurki daitezke. 

Sailaren ekimenez, 2003an lurralde historiko bakoitzean sinatutako beste protokolo 

batzuetan oinarritzen da protokoloa. Protokolo horiek erakunde hauek sinatu zituzten: 

Probintzia Auzitegiak, Magistratu Dekanoek, Fiskaltzak, Eusko Jaurlaritzako Justizia, Lan 

eta Gizarte Segurantza Sailak, udaltzaingoek, eta Abokatuen eta Prokuradoreen 

Elkargoek. Gerora, protokolo horiek aldatu egin dira, beste batzuk izenpetu zirelako, 

hain zuzen ere, Genero indarkeriaren aurkako babes osoko neurriei buruzko Legearen 

eraginkortasuna bermatzeko protokoloa eta etxeko indarkeriaren biktimak babesteko 

aginduaren eraginkortasuna bermatzeko koordinazio protokoloa30. 

- “Emakumeen aurkako indarkeria. Proposamen terminologikoak” agiria onartu 

zuen 2005ean. Horren bidez, eztabaida terminologikoetan ekarpenak egin nahi dira, eta 

gutxieneko adostasuna lortu hitzarmenean parte hartzen duten erakundeek emakumeen 

aurkako indarkeriaz hitz egiterakoan erabili behar dituzten terminoen inguruan. 

- “Emakumeen kontrako tratu txarren eta sexu-indarkeriaren aurrean jarduteko, 

gizarte zerbitzuetako profesionalentzako gida” egin zuen (2006an argitaratua). 

Lehen zatian, emakumeen aurkako indarkeriari buruzko alderdi teorikoak biltzen dira; 

bigarrena praktikoagoa da, eta irizpideak jasotzen dira, gizarte-zerbitzuek nola jardun 

behar duten azaltzeko. Gida hedatzeko, 2006an eta 2007an, hiru lurralde historikoetan 

informazio-jardunaldiak antolatu ziren gizarte-zerbitzuetan lan egiten dutenentzat. 

- Gizarte eremuko datuak biltzeko fitxa bateratua egin zuen 2005ean. Helburu ditu, 

alde batetik, eredu izatea eta biktimei elkarrizketak egiteko orduan profesionalen lana 

erraztea, eta bestetik, Autonomia Erkidego osorako datu homogeneoak biltzea, datu 

horiek arlo horri lotutako politikak eta jardunak diseinatzerakoan ustiatu eta erabili ahal 

izateko. 2007. urtean, fitxako edukiak “Diagnosirako eta Esku-hartze sozialerako tresna” 

izeneko aplikazio informatikoan txertatu ziren. Tresna hori Eusko Jaurlaritzako Justizia, 

Lan eta Gizarte Segurantza Sailak sortu zuen, gizarte-laguntzako profesionalen lana 

errazteko, bai diagnosi sozialak egiterakoan, bai esku-hartzeko prozesuei nahiz 

gizarteratze-hitzarmenei jarraipena egiterakoan. Tresna hori eskuratzeko helbidea: 

insersoc@ej-gv.es.  

- “Emakumeen kontrako indarkeriari erakundeek emandako erantzuna EAEn” 

izeneko Arartekoaren txostenaren analisia onartu zuen 2005ean. Arartekoaren 

gomendioei buruz Erakundeek egiten duten balorazioa jasotzen da, baita gomendio 

horien inguruan hartu dituzten edo hartuko dituzten neurriak ere. 

- Espezializazio-beharrei eta bateraezintasunei buruzko bi erabaki onartu zituen 

2005ean, etxeko tratu txarren eta sexu-erasoen biktimei laguntzen diharduten zerbitzu 

publikoetako profesionalentzat. 

                                                 
30 Protokolo horiek kontsultatzeko: www.justizia.net. 

Erabaki horien arabera, erakunde sinatzaileek konpromiso hau hartu zuten: alde batetik, 

jakintza betebehar bereziak eskatuz edota eraginkorragoa izan daitekeen beste edozein 

eran, erakundeek zuzenean nahiz zeharka kudeatzen dituzten zerbitzu publikoetan, etxeko 

tratu txarren zein sexu-erasoen biktimei laguntza profesionala ematen dieten langileek 

esperientzia eta/edo gaikuntza nahikoa izango dutela bermatzea; eta bestetik, erakunde 

horiek, bateraezintasun klausulen bitartez edota eraginkorragoa izan daitekeen beste 

edozein eran, bermatzea biktimei laguntza profesionala ematen dieten langileek ez dutela 

beren jarduera profesional pribatuan etxeko tratu txarrekin edota sexu-askatasunaren 

kontrako delituekin loturik dauden delituak ustez egin dituzten pertsonak juridikoki 

aholkatuko, ez eta auzibidean ordezkatuko eta defendatuko ere.  

- Etxeko tratu txarrak eta sexu-erasoak jasaten dituzten emakumeei laguntza 

hobea emateko erakunde arteko hitzarmenaren lau urteko aplikazioaren 

balantzea jasotzen duen agiria onartu zuen 2005eko azaroan. Agiri horretan, egindako 

lana berrikusi eta baloratzeaz gain, Hitzarmena sinatu zuten erakundeek emakumeen 

kontrako indarkeriaren aurka borrokatzen jarraitzeko eta borroka hori areagotzeko 

konpromisoa berretsi zuten, eta hurrengo urteetarako erronkak zehaztu zituzten. 

Egindako lanaren balantzeari dagokionez, agiriak zera dio: “Hitzarmena zenbateraino 

bete den jakiteko urtero egiten diren ebaluazioen arabera, parte hartzen duten 

erakundeek, bakoitzak bere eskumenen esparruan, guztira 434 jarduera burutu dituzte 

hitzarmena sinatu zutenetik: 109 jarduera 2002an, 145 jarduera 2003an eta 180 

jarduera 2004an; beraz, urtean % 30 jarduera gehiago egin dira. Esan daiteke 

hitzarmena sinatzea katalizatzaile izan dela euskal botere publiko guztiek gai horretan 

duten esku hartzeari dagokionez; izan ere, Hitzarmenean parte hartu duten erakundeek 

eta gainerako euskal erakundeek burututako jarduerak aztertuz gero, argi ikus daiteke 

hitzarmena sinatu zenetik EAEko erakundeek jarduera askoz gehiago egin dutela 

emakumeen kontrako indarkeria prebenitu eta ezabatzearen alorrean. 

- EAEn Emakumeentzako Ekintza Positiborako III. Planaren ebaluazioan ematen den 

informazioaren arabera, 2001ean 110 jarduera egin ziren emakumeen kontrako 

indarkeriari beren beregi heltzen dion Planaren azpiarloan; 2004an, aldiz, 224 jarduera. 

Hau da, Hitzarmena abiarazi aurreko urtean burututako jardueren bikoitza baino gehiago 

burutu zen 2004an. 

- 2007an, tokiko protokoloak sinatzeko erreferentzia-organoak zein izango diren 

zehazteko akordioa sinatu zuten erakundeen arteko akordioan parte hartzen duten 

erakundeek.  

- Etxeko tratu txarrak eta sexu-indarkeria jasaten dituzten emakumeei laguntza 

hobea emateko erakundeen arteko II. Hitzarmenaren proposamena onartu zen 

2008an, izapide administratiboak egiteko. Onartu zenetik legerian eta beste maila 

batzuetan egin diren aldaketetara egokitu nahi da egun indarrean den erakunde arteko 

akordioa.  

II. akordioa 2009ko otsailaren 3an sinatu zen. Lehenengo akordioaren aldean, hauek 

dira berrikuntzarik aipagarrienak: 

o Dauden baliabide juridiko berriei buruzko erreferentziak sartu dira, babes-

aginduak eta Emakumearen aurkako Epaitegiak, besteak beste. 

o Akordioaren aplikazio-eremua zehatzago definitzen da:  akordioaren 

ondorioetarako, emakumeenganako etxeko tratu txartzat eta sexu-erasotzat 

zer jotzen diren zehazten da. 

o Esku-hartzeko beste eremu bat sartu da, hezkuntzarena. Eusko Jaurlaritzan 

hezkuntzaren eskumenak dituen saila sartu da Akordioaren Jarraipen 

Batzordean. Eskolaren eremuan gerta daitezkeen eta hor antzeman 

daitezkeen tratu txarrei eta sexu-indarkeriari erantzun nahi zaie.  

o Jarduteko printzipio orokor batzuk sartu dira, profesionalek jarduera-

protokoloak aplikatzerakoan kontuan hartu beharrekoak. Printzipioak: osoko 

sorospena, norbanakoari egokitutakoa; berdintasuna; prebentzioa; 

adingabeen interesen defentsa; ahalduntzea eta normalkuntza; 

eraginkortasuna eta arintasuna; eta ahalik eta gutxien biktimizatzea.  

 

Ikus daitekeenez, Erakunde arteko Hitzarmenari esker eta Jarraipen Batzordeak egindako 

lanari esker, erakundeen arteko lankidetza biziagoa eta egonkorragoa da, are gehiago 

kontuan hartzen badugu arlo honetan ezinbestekoa eta funtsezkoa dela aginte publiko 

guztiek eta, oro har, gizarteak konpromisoa hartzea eta elkarrekin lan egitea.  

 

9. Legeria 

 

9.1. 4/2005 Legea, otsailaren 18koa, Emakumeen eta Gizonen 

Berdintasunerakoa 

 

Uztailaren 31ko 27/2003 Legea -etxeko indarkeriaren biktimak babesteko agindua 

arautzekoa- eta abenduaren 28ko 1/2004 Lege Organikoa -genero-indarkeriaren aurkako 

babes osoko neurriei buruzkoa- onartu ondoren, Eusko Legebiltzarrak Emakumeen eta 

gizonen berdintasunerako Legea onartu zuen 2005eko otsailaren 18an. Emakunderi egokitu 

zitzaion lege-proiektua egitea. Azken testura iritsi arteko bidea luzea, irekia eta gardena 

izan da. Hiru urte baino gehiagoko lana izan da, eta, aldi horretan, ahalegin handia egin da 

ahalik eta iritzi eta ikuspuntu gehien bat etorrarazteko, ahalik eta testu adostuena eta 

onena egin ahal izateko. Ahalegin horri esker, lege honek gehiengoaren babes politiko eta 

soziala izan du gure erkidegoan.  

Legea aitzindaria izan da; izan ere, betiere gure autonomia-erkidegoari dagozkion 

aginpideen esparruan, emakumeen aurkako bereizkeriaren fenomenoari alde orotatik 

heltzen dio, sektore anitzetatik, bereizkeria agertzen den eremu guztietan eraginez (gizarte 

eta politikako parte-hartzea, hezkuntza, lana, kultura, komunikabideak, osasuna, 

indarkeria, eta abar); eta horretaz gainera, egiturak eratzea eta neurri zehatzak hartzea 

proposatzen du, neurri zehatz eta sakonak, legeetan formalki aitortzen den berdintasun-

eskubidea benetan aplika dadila bermatzeko.  

 

Ekintza positiboko Planen irizpideari jarraituz, emakumeen aurkako bereizkeriaren arazo 

orokorraren barruan heltzen dio legeak emakumeen kontrako indarkeriaren fenomenoari, 

zeren eta bortizkeria horren sustraiak emakumeei bizitzako arlo guztietan egokitzen zaien 

egiturazko ezberdintasunean dautzala uste da. Uste dugu emakumeen aurkako indarkeria 

ezberdintasun horren beste agerraldi bat —segur aski larriena— ez ezik, kontrol 

sozialerako tresna ere badela, funtsezkoa ezberdintasun horrek bere horretan irauteko eta 

betikotzeko. Hori guztia dela eta, emakumeen kontrako indarkeriaren aurrean 

legegintzaren aldetik egin daitekeen esku-hartzerik oro hartzaileena jo da Gizonen eta 

Emakumeen arteko Berdintasunerako Lege bat egitea, ezberdintasunari erabat helduko 

diona, honelako neurriak ezarriko dituena: “Bizitzaren arlo guztietan emakumeek eta 

gizonek aukera eta tratu berdinak izan ditzaten sustatzeko eta bermatzeko, eta, bereziki, 

emakumeen autonomia bultzatzeko eta emakumeek gizartean, ekonomian eta politikan 

duten posizioa sendotzeko neurriak” (1. artikulua).  

 

Legea, oro har, indarkeria sexista prebenitzeari buruzkoa da; horretaz gainera, hainbat 

kapitulutan berariaz heltzen dio emakumeen aurkako indarkeriari.  

 

III. tituluko II. kapituluan, kultura eta komunikabideei buruzkoan, behartu egiten dira 

hedabideak sexismorik gabeko hizkuntza erabiltzera eta gizonen eta emakumeen irudi 

estereotiporik gabea, askotarikoa eta orekatua sustatzera (26.3 art.); debekatu egiten da, 

halaber, hedabideetan emakumeen aurkako indarkeria zuritzen, hutsaren hurren jartzen 

edo erabiltzera zirikatzen duten publizitate-iragarkiak edo edukiak egin, eman edo 

erakustea (26.1 eta 26.2 artikuluak). Debeku hori haustea hutsegite larritzat jotzen da 

(77.3 b. art.), eta zehatu egingo da (79. art.).  

 

III. tituluaren III. kapituluan, hezkuntzari buruzkoan, 3 neurri hauek dira 

nabarmentzekoak:  

- Alde batetik, hezkuntza-administrazioak emakumeen aurkako indarkeria prebenitzeko 

xedea sartu behar du hezkuntzaren aldi bakoitzeko jakintza-arlo eta diziplina guztietako 

curriculumak diseinatu eta garatzean (29.1. e art.). 

- Beste alde batetik, hezkuntza-maila guztietan eguneroko bizitzarako gauzak ikasteko 

gaiak eta tarteak sartzera behartzen du hezkuntza-administrazioa; gai eta tarte 

horietan sartuko dira gatazkak bortizkeriarik gabe konpontzeko metodoak ikasteko 

edukiak eta sexuen arteko berdintasuna eta izaeren askotarikotasuna errespetatzen 

dituzten elkarbizitza-ereduak ikasteko edukiak (29.2 art.). 

- Azkenik, EAEko ikastetxeetan emakumeen aurkako indarkeria zuritzen, hutsaren hurren 

jartzen edo erabiltzera zirikatzen duten testu-liburuak eta material didaktikoak egin, 

zabaldu eta erabiltzea debekatzen du (30.1 art.). Debeku hori haustea hutsegite 

larritzat jotzen da (77.3 b. art.), eta zehaztu egingo da (79. art.). 

 

Aurreko paragrafo horietan adierazitakoa eta baterako hezkuntzaren inguruan ezarritako 

helburuak bete ahal izateko, legeak neurri batzuk ezartzen ditu baterako hezkuntzan 

gaitasun berezia izango duten pertsonak gaitzeko (31. art.) eta arlo horretako 

profesionalak prestatzeko (32. art.).  

 

Emakumeen aurkako indarkeriaren inguruko berariazko neurri gehienak III. tituluko VII. 

kapituluan zehazten dira. Titulu horrek bi atal ditu: 

 

Legearen III. tituluko VII. kapituluko lehenbiziko atalean, emakumeen aurkako 

indarkeriaren inguruko ikerketa, prebentzio eta prestakuntzaren alorreko neurriak ezartzen 

dira. Hauek dira aipagarrienak:  

 

- EAEn arlo honetan dauden baliabide eta programen eraginkortasunaz eta hedaduraz 

ebaluazioa egin beharko du Emakundek aldiro-aldiro, eta horren kontu eman beharko 

dio Eusko Legebiltzarrari (51.2 eta 51.3 artikuluak). Manu hori betez, Emakundek 

prestatutako “EAEko Gizarte-zerbitzuetako profesionalek emakumeen aurkako 

etxeko tratu txarren aurrean jarduteko gida instituzionala, 2006: Sarrerako 

atea” txostena aurkeztu zion Emakundeko zuzendariak Eusko Legebiltzarrari, 2007an. 

- Eskumena duten herri-administrazioek, Emakunderekin elkarlanean, arlo horretan 

diharduten profesionalentzako prestakuntza-programak egin eta abiarazi beharko 

dituzte, beharrizanen diagnostikoa egin ondoren (53.1 art.).  

- EAEko herri-administrazioek lagundu egin beharko dute arlo pribatuan gai hauetan 

diharduten pertsonak prestatzen (53. art.). 

 

III. tituluko IV. kapituluaren bigarren atalaren gai nagusia gure erkidegoan emakumeen 

aurka gehien erabiltzen diren bi indarkeria-moten biktimei laguntza eta babesa ematea da: 

etxeko tratu txarren biktimei eta sexu-erasoen biktimei laguntza eta babesa ematea.  

Legearen 54. artikuluak ezartzen duenez, EAEko polizia-erakundeei prestakuntza eta 

beharrezkoak diren baliabideak eman behar zaizkie, ahalik eta eraginkorren jardun 

dezaten emakumeen aurkako indarkeriaren aurrean eta, batez ere, etxeko tratu txarren 

biktimak babestu behar dituztenean. Hemen, gogorarazi beharrekoa da Eusko 

Jaurlaritzaren Herrizaingo Sailak, erakunde arteko Hitzarmenean bere gain hartutako 

konpromisoak gauzatzeko, duela zenbait urtetik hona delitu horien inguruko edukiak sartu 

izan dituela dibulgazioko materialean eta polizia-akademian poliziak prestatzeko ematen 

diren ikastaroetan. Bestalde, Segurtasun-planean xedatutakoa gauzatzeko, Sailak biktimak 

babesteko neurriak ezartzen dituen sistema ezarri du Ertzaintzan; horiek ezarri aurretik, 

Fiskaltzaren laguntzarekin kasu bakoitzean dagoen arriskua objektiboki baloratu beharko 

da. 

 

50 adierazle diseinatu dira; horietan oinarrituta, arrisku-maila zehazten da, oinarrizkoa, 

handia edo berezia, eta maila horietako bakoitzari zenbait babes-neurri egokitzen zaizkio: 

nork bere burua babesteko neurriei buruzko prestakuntza, aldian behingo telefonozko 

egiaztapenak, tele-alarmak, etxebizitzetako ausazko bisitak, egoera jakin batzuetan 

biktima norabait eramatea edo poliziak lagunduta ibiltzea, unean uneko babes-

operatiboak, errutinen inguruko prebentzio-jarduerak, erasotzailearen jarduerei buruzko 

egiaztapenak eta etengabeko bizkarzain-zerbitzua. Gaur egun, Euskadin poliziarekin 

zuzen-zuzenean harremanetan jartzeko mugikorrak ematen zaizkie tratu txarrak jasotzen 

dituzten emakume guztiei –hala eskatzen badute-, eta emakume askok etengabeko 

bizkarzain-zerbitzua jasotzen dute. 

 

Horrez gain, Legearen 55.1 artikuluak dio EAEko Administrazioak behar diren giza 

baliabideak eta baliabide materialak jarri behar dituela epaiketa-prozesuetan, etxeko tratu 

txarren edo sexu-erasoen kasuetan psikologia-adituen frogak egin ahal izan daitezen, hala 

eskatzen denean; horrek berebiziko garrantzia du delitu horiek izan direla egiaztatzeko eta 

horien larritasuna frogatzeko.  

 

EAEko herri-administrazioek etxeko tratu txarren eta sexu-erasoen biktimentzat erkidego 

osoan bermatu beharko dituzten gutxieneko baliabide eta zerbitzuak ere arautzen ditu. 

Horien artean daude:  

 

- Premiazko laguntza juridiko eta psikologikoa, doakoa, espezializatua eta deszentralizatua 

(55. eta 56. artikuluak). Une honetan laguntza juridiko eta psikologiko doakoa EAE 

osoan bermatuta dagoen arren, premiazko laguntza, espezializatua eta deszentralizatua 

ez da berdin eskaintzen lurralde osoan; biktimaren lurraldea edo udalerria zein den, 

aldea dago batetik bestera.  

- Harrera-baliabideak (57. art.). Gizarte Zerbitzuei buruzko urriaren 18ko 5/1996 

Legeak ezartzen duen betebeharra, 20.000 biztanletik gorako udalerriek harrera-etxe bat 

eduki behar dutela gogorarazteaz gain, beste betebehar hau ere ezartzen du: lurralde 

historiko bakoitzean, berehalako harrera emateko zerbitzu bat egon beharko da gutxienez, 

24 orduetan, biktima guztiek erabili ahal izateko modukoa, biktimari laguntzeko 

prestatutako langile espezializatuak eta behar bezalako segurtasun-baldintzak izango 

dituena, eta gainerako gizarte-zerbitzuetarako eta harrera-zerbitzuetarako zubi-lana egingo 

duena. EAEko Administrazioak harrera-baliabideen kalitaterako eta jardunerako gutxieneko 

baldintza eta irizpideak ere ezarri behar ditu erregelamendu bidez, eta bermatu egin 

beharko du baliabide horiek edonoren eskura egongo direla, baliabide horien eta beste 

batzuen arteko koordinazioa, mugikortasun geografikoa, segurtasuna eta langile 

laguntzaileak egotea. Lehen esan dugun bezala, gaur egun 58 harrera-etxebizitza eta –

zentro, eta larrialdiko edo berehalako harrerako 5 zerbitzu daude EAEn; hala ere, baliabide 

horien kalitatea ziurtatzea da legearen xedea. Horretarako, legea garatzeko eta 2004an 

onartutako Etxeko tratu txarren biktimentzako babes eta etxebizitza baliabideak hobetzeko 

programa gauzatzeko, Eusko Jaurlaritzak irailaren 11ko 148/2007 Dekretua onartu zuen, 

etxeko tratu txarrak jasan dituzten emakumeei etxebizitza emateko baliabideak 

arautzekoa. Dekretua Etxebizitza eta Gizarte Gaietako sailak prestatu zuen, erakundeen 

arteko hitzarmenaren baitan aurretik erakundeekin lanean jardun ondoren. 

- Diru-prestazioak (58. art.). Alde batetik, legeak aldatu egin du oinarrizko errentaren 

araudia, betiere araudi horretan eskatzen diren eskakizunak betez gero, etxeko tratu 

txarren biktimek aurrez aurreikusi gabeko beste hiru kasutan ere laguntza jaso ahal 

dezaten: 23 urte baino gutxiago dituzten biktimek, mantenua ematen dien harrera-

etxebizitzetan edo -zentroetan daudenek eta beren bizilekua utzita familia-harremanik 

gabeko pertsonekin bizi direnek. Beste alde batetik, gizarte-zerbitzuek larrialdiko 

laguntza ekonomikoak edukitzeko beharra dute baliabiderik ez duten eta dagokion 

laguntza ekonomikoaren izapideak egin artean itxoin ezin duten biktimentzat. 

 

Azkenik, aurreikusitako gainerako laguntzak aplikatu ezin direnean edo aski ez direnean, 

laguntza bereziak eskaini beharko dira benetako beharra, egiaztatu daitekeena, egonez 

gero. 

- Lehentasuna izango dute etxebizitzen arloko (59. art.), enpleguaren arloko (60. art.) eta 

hezkuntzaren arloko (61. art.) zerbitzu eta programetan. Horrekin, egonkortu eta 

indartu egin nahi dira etxebizitzaren eta enpleguaren arloetan lehendik ziren neurriak -

lehen aipatuak-, eta hezkuntzaren arlora ere hedatu. 

- Etxeko tratu txarren eta sexu-erasoen biktimentzako laguntzaren arloan funtsezkoa den 

gaia aipatzen du 62. artikuluak, erakunde arteko koordinazioa, hain justu ere.  

Betebehar bat ezartzen dio EAEko Administrazioari, susta ditzala erakunde arteko 

lankidetza-akordioak eta EAE osorako jardun-protokolo homogeneoak. Gaur egun bada 

EAEren eremuan erakunde arteko hitzarmen bat, 2001ean sinatutakoa, eta, orain, 

lurralde historikoen eta toki-administrazioen eremuetan hitzarmen horren edukiak 

garatu, gauzatu eta egokitzea dago eginkizun, 62. artikuluaren 3. paragrafoak eskatu 

bezala. Honen harira nabarmentzekoak dira Berdinsarea-Gizonen eta emakumeen arteko 

berdintasunaren aldeko eta emakumeek jasaten duten indarkeriaren kontrako EAEko 

udalerrien sarearen esparruan egindako ekimenak: Etxeko tratu txarrak eta sexu-

erasoak jasaten dituzten emakumeei laguntza hobea emateko tokiko protokoloak eta 

neurriak hartzeko jarraibide-gida; udalen artean sortutako lan-taldeak, eta, 2006an eta 

2007an, HAEEren laguntzaz, tokiko protokoloak egitearen inguruan antolatutako 

prestakuntza-ikastaroak. 

 

Bestalde, esan beharra dago III. tituluaren IV. kapituluan, lanari buruzkoan, badela artikulu 

bat, 43. artikulua, lanaren eremuan emakumeen aurka eragiten den indarkeria-mota jakin 

baten gainekoa: jazarpen sexista, alegia. Legeak, Europako 2002/73/CE Zuzentarauari 

jarraituz, honela definitzen du jazarpen sexista: hitzezko edo hitzik gabeko jokabidea, edo 

jokabide fisikoa, pertsona batekin, hark nahi gabe, haren sexua dela-eta edukitakoa, eta 

helburu edo ondorio duena haren duintasunari eraso egitea, edo larderiazko giroa, 

aurkakoa, apalesgarria, umiliagarria eta iraingarria sortzea. Jokabide hori sexuala bada, 

sexu-jazarpena izango da. 

 

Artikulu horretan esaten da jazarpen sexista diziplina-hutsegite oso larria izango dela 

EAEko herri-administrazioetako langileentzat, eta jokabide horiek eragozteko eta 

ezabatzeko politikak ezarri eta garatzeko betebeharra ezartzen zaie herri-administrazioei. 

Era berean, etxeko tratu txarrak eta sexu-erasoak jasaten dituzten biktimek bermatuta 

dute premiazko laguntza juridiko eta psikologikoa, doakoa, espezializatua, deszentralizatua 

eta lortzeko erraza. 

 

Horren inguruan, arau hauek onartu dira:  

- 2006ko urriaren 4ko Agindua, Ogasun eta Herri Administrazio sailburuarena, 

Administrazio Orokorraren eta bere erakunde autonomoen esparruan laneko jazarpen 

moral eta sexuala gertatzen den kasuetan hartu beharreko aurreikuspen-neurriak eta 

jarduteko prozedura arautzen dituena31. 

- 2007ko uztailaren 11ko Agindua, Herrizaingo sailburuarena, Segurtasun Administrazioko 

laguntza zerbitzuetako eta Euskal Herriko Polizia Ikastegiko lan-kontratuko langileen 

esparruan laneko jazarpen moral edo sexuala gertatzen den kasuetan hartu beharreko 

aurreikuspen-neurriak eta jarduteko prozedura arautzen dituena32. 

                                                 
31 2006ko abenduaren 27ko EHAA. 
32 2007ko abuztuaren 6ko EHAA. 

- 2007ko irailaren 10eko Agindua, Herrizaingo sailburuarena, ertzaintzaren laneko 

jazarpen moral kasuetarako prebentzio-neurriak eta jarduera-prozedura arautzen 

dituena 33. 

 

Horrez gain, 2006an eta 2007an, Eusko Jaurlaritzako Ogasun eta Herri Administrazio Sailak 

hainbat informazio-saio antolatu zituen EAEko Administrazio Orokorreko eta horko 

erakunde autonomoetako langileentzat, aipatutako 2006ko urriaren 4ko Agindua hedatzeko 

eta aplikatzeko. 

 

10. Azken gogoeta 

 

Amaitzeko, adierazi beharra dago azken urteotan erakundeek aurrera pauso handiak eman 

dituztela emakumeen aurkako indarkeriari aurre egiteko; hala ere, oraindik ere asko dugu 

egiteko eta hobetzeko. Hortaz, erakunde arteko hitzarmenaren Jarraipen Batzordeak 

adierazitakoaren ildotik 34, hauek dira etorkizunari begira landu beharreko funtsezko 

arloak:  

 
- Emakume eta Gizonen arteko Berdintasunerako Legea eta gai horri buruz indarrean 

dagoen gainerako legeria aplikatzea. 

- Sentsibilizazioa eta prestakuntza areagotzea.  

- Prebentzioa indartzea, besteak beste hezkuntzaren eta komunikabideen bidez eta 

emakumeen autonomia pertsonala, ekonomikoa eta soziala sustatuz. 

- Biktimei laguntzeko eta babesa emateko egungo baliabideen kalitatea eta 

koordinazioa hobetzea.  

- Egungo programak eta baliabideak ebaluatzea, eraginkorrak diren jakiteko eta, behar 

izanez gero, egokitzapenak egiteko.  

 

Langintza honetarako ezinbestekoa da herri-aginte guztien elkarlana eta gizarte osoaren 

partaidetza; izan ere, guztion esku dago izurri hau suntsitzea, demokraziaren oinarriak 

zulatzen baititu eta horrenbeste kalte pertsonal, sozial eta ekonomiko eragiten. 

 
 

Vitoria-Gasteiz, 2009ko apirila. 

 

                                                 
33 2007ko urriaren 3ko EHAA. 
34 Etxeko tratu txarrak eta sexu-erasoak jasaten dituzten emakumeei laguntza hobea emateko erakunde arteko 
hitzarmenaren lau urteko aplikazioaren balantzea. Akordioaren Jarraipen Batzordea. 2005 


